
Дехқончиликни, айниқса, мухим тармоқ хисобланган 
п а хт^н  мул ва сифатли ҳосил етшитириш 
жараёнини мукаммал, кудратли шшлоқ хужалик 
техникаларисиз тасаввур килиб бўлмайр.
Мустахқам, етарли техник базага эга бўлган ширкат 
ва фермер хўжаликларигина хом ашё етиштириш 
бўйича шартнома режаларини ўз вактида, ортикма 
кийинчиликсиз бажариб келаётганлиги хэм сир эмас.

Хусусан, Бўка туманида- 
ги «Ачамайли» ширкати ана 
шундай техник таъминотга 
эга, уни асраб-авайлаш ва 
йилма-йил бойитиб бориш- 
га жиддий ёндошадиган 
хўжаликлардан экани 
кўпчиликка маълум. Айнан 
шунинг учун ҳам 6у ерда 
режалар ортиғи билан адо 
этилиб, хўжалик иктисоди 
бир маромда барқарорла- 
шиб бормокда.

Чунончи, ўтган йили 
ғалла топшириш бўйича ту- 
зилган контрактация шарт- 
номаси қисқа муддатда уд- 
даланиб, умумий хирмон 
2600 тоннадан ошди. 
Қарийб 560 тонна «Крош- 
ка» нав уруғлик ҳэм хўжа- 
ликнинг ўзида етиштирил- 
ди. 59 нафар пахтакор пуд- 
ратчилар ҳам мавсумни 
ёруғ юз билан якунладилар. 
Улар қарамоғидаги дала- 
ларда етиштирилган мўл ва 
эртаки ҳосил ҳисобига, 
хўжалик тармокдаги мажбу- 
риятини туманда биринчи- 
лар қаторида бажаришга 
эришди. Қабул пунктлари- 
га 1632 тонна ўрнига 1778 
тоннадан ортиқ қимматбаҳо 
хом ашё етказилди. Бу 
режа қарийб 110 фоиз уд- 
даланганидан далолатдир.

Шунга яраша манфаат- 
дорлик ҳам салмоқли 
бўлгани табиий. Ғазнага 
келиб тушган ялпи даро- 
мад 817 миллион, соф 
фойда эса 275 миллион 
сўмдан юқори бўлди. Яхши 
ҳосилдорликка эришган ва 
агротехник тадбирлар 
ҳамда йиғим-терим каби 
масъулиятли жараёнда 
алоҳида хизмат кўрсатган 
илғорлар меҳнати ҳам му- 
носиб рағбатлантириб бо-

рилди. Якуний ҳисобот йи- 
ғинида ана шундай аъзо- 
лардан яна бир гуруҳи қим- 
матбаҳо совғалар ва муко- 
фотлар билан такдирлани- 
ши режалаштирилган.

— Айни вақгда 590 гек- 
тар майдонда ғалла етиш- 
тирмоқдамиз, ~  дейди 
хўжалик бош ҳосилоти Али- 
шер Умиров. — 72 пудрат- 
чимиз доимий ғалла етиш- 
тириш билан шуғулланиб 
келаётганликлари боис, бу 
борада муайян тажриба 
орттириб улгурдилар. Улар 
бу йилги ҳосилдорликни

СУРАТЛАРДА: чилангар Азиз Асқаров иш устида; 
туман МТП раиси муовини Пўлат Абдулазизов, хўжа- 
лик бош муҳандиси Шуҳрат Қўшбоев ҳамда механик 
Ғойибназар Саидғаниев таьмирдан чиққан техникалар- 
ни кўздан кечирмокдалар.

Даврон АҲМАД олган сурат.

яна камида 2-3 центнерга 
кутариш умидидалар.

Ширкат хўжалиги аъзо- 
лари ҳар йилги анъанала- 
рига содиқ қолган ҳолда, 
техникани мавсумга соз- 
лаш, жорий таъмирлашга 
эрта кйришиб, бугунгача 
мавжуд 14 та чопиқ, 30 та 
транспорт, 6 та ҳайдов 
тракторлари, 35 та тирка- 
ма ҳамда 8 та сеялка, 4 та 
НРУ ва ОВХ пуркама воси- 
таларини мавсумга шай 
ҳолга келтирдилар. Улар 
хўжалик машина-трактор 
саройидаги ёпиқ бостир- 
маларга тартиб билан те- 
риб қўйилди. Якунланган 
йилда эришилган фойда 
ҳисобига улар сафи яна 
кенгайди. 2 та ВТ-150 ва 3 
та ТТЗ-80 тракторлари со- 
тиб олинди.

Ғ. РАҲМАТУЛЛАЕВ.

Ер эгаси эртага ким бўлади?

Бутун мамлакатда бўлгани каби вилоятимизда ҳам 
фермер хўжаликлари ташкил этиш бўйича ўтказилаёт- 
ган тендер танловлари авж боскичига кўтарилмокда. 
Айни дамда кишлоқ хўжалигидаги энг долзарб исло- 
қотлар сифатида бақоланаётган ушбу жараённинг 
бориши, унда адолат тамойилларини таъминлаш би- 
лан боғлик, кенг кўламли чора-тадбирлар ижроси, 
жойларда йўл куйилаётган нуқсон ва камчиликлар ху- 
сусида мулоказа юритиш мақсадида вилоят прокура- 
тураси кишлок, хўжалиги соқасида қонунийликни таъ- 
минлаш ва хўжалик юритувчи субъектларнинг қукуқла- 
рини х^моя килиш бўлими бошлиғи Мухиддин К^ёмов- 
га бир неча саволлар билан мурожаат килдик.

— Мамлакатимиз Прези- 
дентининг 2005 йил 8 
ноябрдаги «2006 йилда 
қишлоқ хўжалик коопера- 
тивлари (ширкатлари)ни 
фермер хўжаликларга ай- 
лантириш чора-тадбирлари 
тўғрисидаги»ги қарори бу 
йил истиқболли тармоқни 
шакллантириш, ривожлан- 
тириш, кенгайтириш, шу та- 
риқа аграр соҳа самара- 
дорлигини оширишда яна 
бир муҳим ва дадил қадам 
бўлди, десак хато бўлмай- 
ди, — дейди Муҳиддин 
Қиёмов. — Ўтган қисқа фур- 
сат ичида мазкур хужжатда 
белгиланган вазифалар иж- 
роси бўйича вилоятимизда 
қатор чора-тадбирлар 
амалга оширилди ва бу жа- 
раён ҳануз давом этмоқца.

Аввало, қарорда фермер 
хўжаликлари ташкил этиш- 
нинг муҳим жиҳатига ало- 
ҳида эътибор қаратилган. 
Яъни, фермер хўжаликла- 
ри ташкил этишда шу 
ҳудудда яшовчи, меҳнат 
фаолияти ва тирикчилиги- 
ни ер билан боғлаган

ҳақиқий деҳқонлар ҳақ- 
ҳуқуқларининг устуворли- 
гига, танловларни адолат- 
ли, очиқ-ошкора, қонуний- 
лик асосида ўтказишни 
таъминлаш ўта муҳим ва- 
зифа эканлигига урғу бе- 
рилган. Шунингдек, Юрт- 
бошимизнинг Халқ депу- 
татлари Тошкент вилояти 
кенгаш ининг навбатдан 
ташқари сессиясида сўзла- 
ган нутқида ҳам бир қатор 
туманларда худди шу жаб- 
ҳада сусткашлик, ўзибў- 
ларчилик ҳоллари билан 
бирга мутасадди ва ман- 
сабдор шахслар томонидан 
суиистеъмолчилик, таъма- 
гирлик, ер ва бошқа бой- 
ликларни талон-торож 
қилиш каби хунук иллатлар 
учраётганлиги кескин тан- 
қид остига олинди, Айни 
ҳол вилоятимизда соҳага 
оид ислоҳотлар ривожига 
тўсқинлик қилаётган ҳар 
қандай ҳолларга қарши му- 
росасиз курашиш зарурли- 
гини кўрсатади.

(Давоми 3-бетда).

Янгилик

вилоят
МЕТАЛЛУРГЛАРИГА

СИБИРЛИШР
МУКОФОТИ

«Ўзметкомбинат» очиқ ак- 
циядорлик комбинати бош ди- 
ректори А. Фармонов ва Ол- 
малиқ кон-металлургия комби- 
нати (ОТМК) бош директори Қ. 
Санакуловлар Томск политех- 
ника университетининг 100 
йиллиги муносабати билан чи- 

^  қарилган юбилей медалига са- 
зовор бўлдилар. Шунингдек, 
А. Фармонов ва Қ. Санакулов- 
ларга Россия олийгоқининг 
дипломлари қам топширилди,

— Бу мукофотлар «Ўзметкомби- 
нат» ва ОТМК маҳсулотлари юксак 
технология асосида ишлаб чикэри- 
лаётгани ҳамда жаҳон андозалари- 
га мос эканлигидан далолат бера- 
ди. Бундэ албатта, дунёдаги бошқа 
ҳамкорларимиз қатори Томск поли- 
техника университети олимларининг 
ҳам ўзига хос хиссалари бор. Биз 
улар билан юксак малакали кадр- 
лар тайёрлаш борасида хзмкорлик 
қилаяпмиз, — деди ОТМК бош ди- 
ректори Қ. Санақулов мукофотни 
топшириш маросимида.

Олмалиқлик ва бекободлик ме- 
таллурларнинг фикрича, кейинги 
йилларда бу турдош корхоналар- 
нинг ҳамкорлиги тобора мустаҳ- 
камланиб бормоқца. Қ. Санақулов- 
нинг сўзларига қараганда, ОТМК 
фақат бекободликлар тайёрлаган 
зўлдирлардан юксак унум билан 
фойдаланмокда. Шуни айтиш жо- 
изки, бир неча йиллар илгари хо- 
риждан сотиб олинадиган бундай 
зўлдирларга жуда кўп валюта 
сарфланарди. «Ўзметкомбинат» 
ишлаб чиқараётган мазкур маҳсу- 
лотнинг сифати хорижликларники- 

1 дан асло қолишмайди. Демак, Ол- 
^ малиқ миси ва полиметаллари иш* 

лаб чиқарилиши ривожида беко- 
бодлик металлургларнинг ҳам 
ўзига хос улушлари бор.

Ойсанам ХАЙИТМЕТОВА.

Ватанимизнинг бош майдони йилдан-йил 
кўрку чирой очиб, ^жиб манзара касб этмоқ- 
да. Унга туташ "Туркистон” саройи йирик тад- 
бирлар ўтказиладиган асосий мажмуалардан 
бирига айланган бўлса, истиқлол ва миллий 
давлатчилигимизнинг яна бир рамзи ~ Сенат 
биноси майдондаги улуғворликни янада ошир- 
ди. Хотира ва қэдрлаш майдони қам худди шу 
ерда жойлашган.

ЭЗГУ ОРЗУЛАРНИНГ 
ЯНА БИР ИЖОБАТИ

Буларнинг барчаси 
Мустақиллик майдонига 
келган ҳар бир ватандо- 
шимиз қалбида истиқлол 
ғояларига садоқат, Вата- 
нимизнинг порлоқ кела- 
жаги йўлида фидоийлик, 
аждодлар руҳига ҳурмат- 
эҳтиром туйғуларини жўш 
урдириши аниқ,

2005 йилда хэм Мус- 
тақиллик майдонида 
қатор бунёдкорлик ишла- 
ри амалга оширилди. 
Президент Ислом Кари- 
мовнинг ташаббуси би- 
лан майдонга кираве- 
ришда Эзгулик аркаси 
барпо этилди. Кундузи 
офтобда, қош қорайган- 
да эса бехисоб чироқлар- 
нинг нурларида жилола- 
надиган музайян устун- 
лар. уларнинг устидаги 
лайлаку турналар, Муста- 
қиллик монументи сари 
бошловчи оппоқ мармар 
йўлак дилларда эзгу туй- 
ғуларни уйғотади.

Эзгулик аркасининг 
очилишида мамлакати- 
миз раҳбари яна бир оли- 
жаноб таклифни илгари 
сурган эди. Майдонга 
келган ҳамюртларимиз, 
айниқса, мустақил ҳаётга 
қадам қуяётган ёшлари- 
миз мана шу аркадан 
ўтиб, оппоқ йўлакдан 
қадам ташлаб, бир 
мўътабар сиймо олдига 
борсалар, ҳаяжон ва се- 
винчга тўла қалбларидан 
яна бир бор эзгу орзу- 
истакларини ўтказсалар,

ўзларига ва ўзгаларга 
бахт, Ватанига гуллаб- 
яшнашни тиласалар...

Янги йил арафасида 
Мустақиллик майдонида 
ана шундай монумент 
очилди. Унинг очилиши- 
да Президент Ислом Ка- 
римов Бахтиёр она ҳай- 
калининг Мустақиллик 
монументи олдига ўрна- 
тилишида алоҳида рам- 
зий маъно борлигини 
таъкидлади. Мустақил, ўз 
истиқлолини ҳимоя 
қилиш ва мустаҳкамлаш- 
га қодир халқ бахтли 
бўлишга хзқлидир. Мам- 
лакатимиз раҳбари бу 
мажмуани Мустақиллик 
ва эзгулик монументи деб 
аташни таклиф этди.

Янги -  2006 йил тан- 
таналари давом этаётган 
шу кунларда мамлакати- 
мизнинг бош майдони 
янада гавжумлашган. Ай- 
ниқса, мустақил ҳаётга 
энди кддам қўяётган ёш 
келин-куевлар учун бу 
айём қўшалоқ байрамга 
айланган. Улар Эзгулик 
аркасидан ўтиб. оппоқ 
йўлаклардан Мустақиллик 
ва эзгулик монументи 
сари одимлайдилар, 
унинг пойига гуллар 
қўядилар, Ўзларига, ўзга- 
ларга бахт, элу юртимиз- 
га омонлик, хотиржамлик 
тилайдилар. Янги йил, 
янги хэёт, янги оила, янги 
эзгу туйғулар...

Анвар БОБОЕВ, 
ЎзА мухбири.

Ватан ҳимоячилари куни олдидан

Мамлакатимизда ўтаётган оммавий ватанпарварлик 
ойлиги тадбирларидан бири К^брай туманидаги 
хэрбий кисмда бўлиб ўтди.

Ватан ҳимоячилари 
кунига бағишланган 
митингда ҳарбий қисм 
раҳбарлари, офицерлар, 
туман ҳокимлиги ва 
жамоат ташкилотлари 
вакиллари иштирок 
этишди. Сўзга чиққанлар 
Ватанни ишончли ҳимоя 
қилиш ҳарбий хизматчи-

ларнинг масъулиятли 
бурчи эканлигини таъ- 
кидлаб, аскарларни 
байрам билан қутлади 
лар. Митингдан сўнг 
маънавий-маърифий 
мулоқот бошланди. 
«Маънавият ва маъри- 
фат* маркази вилоят 
бўлими, Мудофаага

кўмаклашувчи «Ватанпар- 
вар» ташкилоти вилоят 
кенгаши ҳамда Қибрай 
тумани ҳокимлиги томо- 
нидан ташкил этилган 
тадбир «Миллий армия 
“  мустақиллигимиз 
таянчи» мавзуини қамраб 
олди,

Учрашувда асосий 
диққат-эътибор миллий 
мафкура ва Ватан ҳимоя- 
си мавзуига қаратилди. 
Жамиятда ҳарбий қисм

ва бўлимларда хизмат- 
нинг боришига. аскар 
ўғлонларимизнинг жанго- 
вар ҳаётига қизиқиш ва 
хайрихоҳлик туйғулари 
янги-янги кўринишларда 
намоён бўлаётганлиги 
таъкидланди. Қибрай 
тумани Маданият уйи 
бадиий ҳаваскорлари ўз 
қўшиқлари билан даврага 
файз киритишди.

Байрамолди тадбирла- 
ри вилоятимизнинг 
бошқа шаҳар ва туманла- 
рида ҳам давом этаётир. 

Шавкат ҚУЛИБОЕВ, 
«Тошкент қакиқати»

мухбири.

Мустакил юртимиз 
келажагини мард ва 
жасур, ватанпарвар 
ёшларимиз курадилар, 
Шунинг учун усиб 
келаётган ХЭР бир ёш 
онгига мана шу юксак 
туйгуларни сингдириш 
айни куннинг талаоидир. 
Шу мақсадда жойларда 
оммавий ватанпарварлик 
тадбирлари кенг кўламда 
ўткаэилмокда.

Жумладан, Чирчиқ авто- 
мобиль мактаби курсант- 
ларининг Чирчиқ олий танк 
қўмондон-муҳандислик би- 
лим юртида суҳбат-учра- 
шуви ташкил этилди. Шу- 
нингдек, улар шаҳарда- 
ги ҳарбий қисмларнинг би- 
рида бўлишиб, аскарлар 
ҳаёти билан яқиндан тани- 
шишди.

— Учрашув курсант- 
ларимизда катта таассурот 
қолдирди, — дейди шаҳар

ХАРБНИ КИСМД
УЧРАШУВ
автомобиль мактаби ди- 
ректори, подполковник 
Наврўзбек Мирзаев. — 
Улар ҳарбий қисмда ўқув- 
машғулотлар ва бошқа 
амалий жараёнлар билан 
яқиндан танишишди. Шу- 
нингдек, ташкилотнинг 
«Шон-шараф» музейида 
ҳам бўлдилар.

СУРАТДА: ҳарбий қисм 
кутубхоначиси Ҳилолв Гур- 
сунматова автомобиль 
мактаби курсантлари билан 
мулоқот пайтида.

Еркебой БОТИРОВ 
олган сурат.

НАВБАТ 
РЕСОУБЛИКА 
БОСКИЧИГА

Кишки таътил бўлишига 
қарамай, илм-фанга 
чанқоқ ёшларимиз ўз 
иктидорларини синаш 
мақсадида фан 
олимпиадаларида 
иштирок эти 
билимларини 
муста)М(амламокдалар.

Вилоятимизнинг барча 
ўқув юртларида 19 та фан 
бўйича республика олим- 
пиадасининг 3-вилоят бос- 
қичи бўлиб ўтмокда. Вило- 
ят халқ таълими ва ўрта 
махсус касб-ҳунар таъли- 
ми бошқармалари ҳамкор- 
лигидаги навбатдаги тад- 
бир Қибрай қишлоқ хўжа- 
лик касб-ҳунар коллежида 
ўтказилди.

Бу галги олимпиадада 
аввалгиларидан фарқли 
ўлароқ, мактаб ўқувчилари 
синовларда касб-ҳунар кол- 
лежи, академик лицей та- 
лабалари билан бирга иш- 
тирок этишмокда. Имтиҳон- 
ларни холис ўтказиш мақ- 
садида Давлат тест марка- 
зидан вакиллар ҳамда «Ка-
молот»* ёшлар ижтимоий 
ҳаракати вилоят кенгаши 
аъзоларидан тузилган 30 
кишидан иборат назоратчи- 
лар таклиф этилган.

Танловда вилоятимиздан 
жами 1177 нафар ўқувчи 19 
та фан бўйича ўзаро би- 
лимларини синовдан ўтказ* 
ди. 7 та фан бўйича вилоят 
босқичининг ғолиблари 
Республика олимпиадаси- 
нинг 4-якунловчи босқичи- 
га йўлланмани қўлга кирит- 
дилар. Унда юқори баллар- 
га эга бўлган мактабнинг 
11-синфи ҳамда коллеж ва 
лицейларнинг 3-босқич та- 
лабалари хоҳлаган йўна- 
лишлари бўйича республи- 
ка олий ўқув-юртларига им- 
тиҳонсиз кириш ҳуқуқига 
эга бўлсалар. мактабнинг 
10-синф ва коллеж, лицей- 
ларнинг 2-босқич талабала- 
ри кейинги йилги олимпи- 
аданинг вилоят босқичида 
қатнашишга йўлланма ола- 
дилар.

Мўмин ИБОДОВ.

м урувеА Т
Оқангарон шақар 
ҳокимлиги, хотин-кизлар 
қўмитаси, «Камолот» 
ёшлар ижтимоий 
қаракати туман бўлими 
қомий корхоналар билан 
қамкорликда кам 
таъминланган 
оилаларнинг 120 
вакилига қамда ўз уйида 
ўкитилаётган 20 нафар 
ногирон болага совғалар 
такдим этди.

«Саховат» қариялар уйи- 
да ҳамда «Мурувват» ноги- 
ронлар уйида эса байрам 
дастурхони ёзилиб, кон- 
церт намойиш этилди. 
Мазкур тадбирларда 
«Оҳангаронранглицемент». 
«Оҳангаронцемент», «Оҳан- 
гарондон»' очиқ акциядор- 
лик жамиятлари. «Айлин- 
қўшма корхонаси, «Нур» ху- 
сусий фирмаси жамоала- 
ри фаол қатнашдилар.

Мунаввара
ИСОҚУЛОВА.

2006 йил учуи обуиа давом этмоқда
газетасинонг

САХОВАТПЕША
ИНСОНЛАР

Янги йилнинг дастлабки кунлариданоқ ҳомийлик 
ва меқр-ок]ибат фазилатларини намоён этаётган 
юртдошларимиз сафи кенгайиб бораётир.

Қорақалпоғистон Республикасида шу кунларда са- 
ховатли ҳомийлар томонидан 18 минг нафардан зиёд 
кам таъминланган оилалар болаларига, ногирон ва 
қарияларга, "Меҳрибонлик уйи" тарбияланувчилари- 
га 15 миллион 700 минг сўм микдорида ёрдам кўрса- 
тилди.

УЗБЕКИСТОН-ЭРОН 
БИЗНЕС ФОРУМИ

Пойтахтимизда Ўзбекистон ва Эрон 
ишбилармонларииинг бизнес-форуми бўлиб ўтди.

Ўзбекистон Савдо-са- 
ноат палатаси томони-
дан Ўзбекистон Респуб- 
ликаси Ташқи иқтисодий 
алоқалар, инвестиция- 
лар ва савдо вазирлиги 
ҳамда Эрон Ислом Рес- 
публикасининг юртимиз- 
даги элчихонаси билан 
ҳам корликда ташкил 
зтилган мазкур тадбир- 
да икки мамлакат сав- 
до-саноат ва ишбилар- 
мон доиралари вакилла-

ри иштирок этди.
М узокаралар икки 

мамлакат ишбилармонла- 
ри иштирокида ташкил 
этилган кооперация бир- 
жасида давом эттирилди. 
Унда икки томонлама 
ҳамкорликни янада фаол- 
лаштириш ва кенгайти- 
риш, биргаликда янги 
қўшма лойиҳаларни 
амалга оширишга оид 
масалалар муҳокама 
этилди.

ҚУРИЛИШ ДАВОМ
этя пти

"Тошгузар-Бойсун-Қумкурғон" темир йўли 
курилиши жадал давом этмокда. Ушбу йўлнинг 
учинчи боск>1чида 104 километрлик масофага 
пўлат из ёткизилади.

Маълумки, янги темир 
йўлнинг Тошгузар-Деҳ- 
қонобод, Қумқўрғон-Бой- 
сун қисмлари ўтган йил- 
ларда қуриб битказилган 
эди. Қурилишнинг учин- 
чи, энг мураккаб босқичи 
-  Д еҳқонобод-Бойсун 
оралиғидаги тоғлар, да- 
ралар, адирликлар оша 
ўтадиган қисмида қури- 
лиш ишлари жадал давом

этмокда. Бош пудратчи -  
"Ўзбекистон темир йўл- 
лари" давлат акциядор- 
лик компаниясининг қу- 
рувчилари, муҳандис-тех- 
ник ходимлари Қорадаҳ- 
на ҳамда Чашмаи Хафи- 
зонгача бўлган 23 кило- 
метрлик масофада ғай- 
рат-шижоат билан меҳнат 
қилмоқда.

ЎзА.

IVЛИБОС-ТЕКСТ• V

МАҲСУЛОТЛАРИ
Кўқон шаҳрида яна бир замонавий ишлаб чик̂ ариш 
мажмуаси маҳсулот ишлаб чиқэришга киришди.

Умумий қиймати 350 
минг АҚШ доллари миқ- 
дорида хорижий сармоя 
жалб этилган корхонада 
асосан чақалоқ, болалар 
ва ўсмир ёшлар, қизлар 
ва эркаклар учун кийим- 
кечак ва спорт либосла- 
ри тайёрланади.

Эътиборли жиҳати, 
янги тармоқнинг ишга ту- 
шиши натижасида 500 на- 
фардан зиёд маҳаллий

ёшлар янги иш ўринлари 
билан таъминланди.

Ишлаб чиқариш тармо- 
ғининг янги режалари ул- 
кан. Бу йилда маҳсулот 
ишлаб чиқариш турлари 
1500 тага етказилиб. 6 
миллион сўмдан ортиқ 
халқ истеъмоли моллари 
тайёрланади, маҳсулот- 
нинг асосий қисми четга 
экспорт қилинади.

"Туркистон-пресс”

2 0 0 6  йил -  Ҳ ом ийлар  ва ш иф окорлар йили
"Экосан" халҳаро 
ташкилотида Ҳомийлар 
ва шифокорлар йилига 
бағишланган тадбир 
ўткаэилди. Унда 
тиббиёт ходимлари, 
"Маҳалла" жамғармаси 
ва "Камолот" ёшлар 
ижтимоий ҳаракати 
вакиллари иштирок 
этди.

«ЗКОСАНиНИНГ
ЯНГИ

ДАСТУРИ
Тадбирда таъкидлани- 

шича, 2005 йилда жам- 
ғарма томонидан асосан 
Тошкент шаҳри ва 
вилоятида яшовчи кам 
таъминланган оилалар, 
ногиронлар, туғруқхона 
ва шифохоналар, мак- 
таб-интернатлари ва 
меҳрибонлик уйларига 
инсонпарварлик ёрдам- 
лари кўрсатилди. Ҳомий- 
лар ва шифокорлар йили 
муносабати билан 
«Зкосан»» — Ҳомийлар ва 
шифокорлар йилида" 
деб номланган дастури- 
ни ишлаб чиқди. Мазкур 
дастур доирасида 
ҳомийлик ёрдамларини 
кўрсатишни янада 
кенгайтириш, экологик 
ноқулай минтақаларда 
жойлашган соғлиқни 
сақлаш муассасаларига 
"Экосан саломатлик 
поездлари” орқали 
хайрия ёрдамлари 
ташкил қилиш режалаш- 
тирилган.

«Туркистон-пресс».

Мустакиллик шарофати билан ҳэр бир Ян/и йилга муносиб 
ном берилиши анъанага айланиб ҳолди. Ўн йилдирки, 
улкан ижтимоий масалаларни ижобий ҳэл этишга 
каратилган, бир-бирига мантикэн боғлиқ кенг қамровли 
давлат дастурлари қабул килинмокда.

Уларнинг барчаси ўзининг чу- 
қур маьно ва фалсафаси, ижти- 
моий йўналиши билан ўзаро уз- 
вий боғлиқ бўлиб, мамлакати- 
мизнинг ижтимоий-иқтисодий 
равнақи, изчил юксалиши йўли- 
даги саъй-ҳаракатларга илҳом 
бағишламокда.

2006 йилнинг Ҳомийлар ва 
шифокорлар йили деб эълон 
қилиниши инсон кадр-қиммати- 
ни ҳимоя қилиш ва улуғлашга 
бўлган эътиборнинг навбатдаги
поғонаси бўлди. Бу қарорда ин- 
сонни улуғлаш, қадр-қиммат. ҳур- 
мат ва ғамхўрлик, беғараз ёрдам 
кўрсатиш ғоялари ўз ифодасини 
топган.,

Ҳомийлик ҳаракати учун биз- 
да барча асос ва имкониятлар 
мавжуд. У бизнинг миллий қад- 
рият, урф-одат ва расм-русум- 
ларимизга хос бўлган, халқимиз- 
нииг қони, онги ва тафаккурига 
сингиб кетган юксак инсоний фа- 
зилатлардан ҳисобланади. Бино- 
барин, ожиз ва мухтожларга раҳ- 
намо бўлиш, кекса, етим ва 
кдровчиси йўқларга ҳимматли ва 
мвҳрибон бўлиш энг улуғ ишдир.

Буюк Алишер Навоий дейди- 
ларки, кишилик боғининг ҳосил- 
дор дарахти ~  бу сахийлик, у 
шу дарахтнинг ширин меваси. 
Одамгарчилик ўлкасининг тўл- 
қинли дарёси, шу дарёнинг асл 
гавҳаридир. Бундай фазилатли 
инсонларнинг каромати шунда- 
ки, одамларга ҳамиша яхшилик- 
ни ихтиёр этиб, муҳтожлар 
кўнглини шод айлаб, ўзлари эса 
янада шараф ва мартабага му- 
яссар бўладилар.

Юртбошимиз таъкидлаганла- 
ридек, саховатли ва беғараз 
ҳомийларнинг олижаноб ишлари 
инсон дардига малҳам бўлиб, 
унинг ғаму ташвишларига шерик 
бўлиб яшайдиган фидойи шифо- 
корлар фаолияти билан ҳар то- 
монлама хдмохэнг ва узвий боғ- 
ли»^иги ҳам айни муддаодир.

Ўзларининг жасорати, фидой- 
илиги ва фикрларининг тиниқ- 
лиги билан элга азиз ва мукар- 
рам бўлган шифокорлик касби 
барча санъатлар ичида энг оли- 
жаноб санъатдир. Уларнинг
|^жйза»^6р с^нъати беморлар-
га нисбатан бўлган диққат-эъти- 
борлари, ғамхўрлик ва меҳри- 
бонликлари, очиқ чеҳра билан 
кўнглини кўтара билишларида 
намоён бўлади.

Ширинсўз, хушфеъл, эл ҳур- 
матига сазовор бўлган тиббиёт 
ходимларининг «Ҳомийлар ва 
шифокорлар йили» дастурини 
ҳамжиҳатлик ва яқциллик билан 
юқори даражада амалга оши- 
ришлари учун барча зарур шарт- 
шароитлар мавжуддир.

Эркин ҒУЛОМОВ, 
республикада хизмат 

кўрсатган ёшлар устози.

Республикамиз ҳукумати кичик 
бизнес ва хусусий тадбиркорликни 
ривожлантириш, унинг 
манфаатларини ҳукукий ҳимоя 
к^лиш, янада эркинроқ ишлашлари 
учун 1̂ пла6 имтиёз ва имкониятлар 
яратио бериш борасида тинимсиз 
ғамхўрлик килмокда.

Айниқса, Президентимизнинг «Тад- 
биркорлик субъектларини ҳуқуқий ҳимоя 
қилишни янада такомиллаштириш чора- 
тадбирлари тўғрисида»ги ҳамда «Тадбир- 
корлик с^ъектларини текширишни яна-

да қискартириш ва унинг тизимини та- 
комиллаштириш чо(Ьа-тадбирлари тўғри- 
сида»ги Фармонлари ўз иқтидори ва са- 
лоҳиятини намойиш қилишга бел боғла- 
ган ишбилармонлар ва кенг жамоатчи- 
лик томонидан маъқуллаб кутиб олинди. 
Чунки, бу билан тадбиркорлик тузилма- 
ларининг эркин фаолият кўрсатишлари 
учун янада қулай шароитлар вужудга кел- 
тирилди.Бундан биз ҳам тула фойдала- 
нишга ҳаракат қилмокдамиз. Шу Фар- 
монлар туфайли асосий вақтимизни тиб- 
бий хизмат маданиятини оширишга 
сарфлашга ажратаяпмиз.

Бундан олти йил мукаддам иш бошла- 
ган «Архимед» хусусий клиникамиз бу- 
гунги кунда бекободликларга баҳоли куд- 
рат хизмат кўрсатувчи муассасалардан 
бирига айланди. Эҳтиёж тақозоси билан 
бунёдга келган хусусий клиника ҳозир ша- 
ҳэр аҳолисининг саломатлигини муҳофа- 
за қилиш, ташҳис қўйиш ва тиббий муо- 
лажалар кўламини янада кенгайтириб 
бормоқца.

Бугунги кунда клиникамиз шаҳардаги 
тиббий «Чермет» акциядорлик жамияти 
билан рақобатбардош корхонага айла- 
ниб қолди. Зеро, Президентимизнинг 
Конституция кунига бағишланган йиғи- 
лишдаги «Муқаддас Қуръони Каримда 
зикр этилган «Хайрли, савобли ишларда 
бир-бирингиздан ўзишга шошилинг» де- 
ган ҳикматли сўзларда қандай чуқур маъ- 
но борлигини, ўйлайманки, барчамиз 
яхши англаймиз», деган сўзлари фаолия- 
тимиз мезонига айланиши керак.

Ҳозир бизга шифо истаб келаётган

шаҳарликлар бир пайтнинг ўзида рент- 
ген диагностикасидан, ошқозон-ичак 
йўлларини эндоскопик ҳамда лаборато- 
рия текширувидан фойдаланишлари 
мумкин. Лабораторияда барча турдаги 
таҳлиллар олиниб, аниқланган хасталик 
шу ернинг ўзида даволашга киришила- 
ди. Бундан ташқари клиникада сил ка- 
саллигига чалинган беморларга ташҳис 
қўйилади ҳамда улар тажрибали шифо- 
корлар муолажасидан баҳраманд бўла- 
дилар. Бу ерда фаолият кўрсатаётган 
стоматология бўлими ҳам доим мижоз- 
лар билан гавжум.

Павел Ли, Сайёра Султонова, Наталя 
Мамедова, Раҳимжон Соҳибов, Тоҳир 
Собиров сингари тажрибали терапевт ва 
рентгенологлар, Турдимурод Қодиров, 
Абдураҳим Ғаффоров каби ўз касбининг 
устаси бўлган стоматологлар хизмати- 
дан кўпчилик мамнун.

Келгуси режаларимиз янада улкан. 
Яқин кунларда клиникамиз қошида фи- 
зиотерапия бўлимини очмоқчимиз. Шу- 
нингдек, қўшимча лор, окулист, невро- 
патолог, гинеколог сингари мутахассис 
шифокорларни жалб этиб, хизмат тур- 
ларини янада кенгайтирамиз. Айни пайт- 
да клиникамизни замонавий тиббиёт ас- 
боб-ускуналари билан жиҳозлаш ҳам ре- 
жада турибди. Бу тадбирларни Ҳомий- 
лар ва шифокорлар йилида амалга оши- 
риш учун барча имкониятларни ишга со- 
ламиз.

Исомиддин ЧИНОВ, 
Бекободдаги «Архимед» хусусий

клиникаси раҳбари.

Истеъмоями:

ч  •••

Жамиятимизнинг ҳэёт тарзини белгиловчи қонунлар 
кўп. Аммо шундай қонун борки, хдр бир фуқаро, 
шубхэсиз, у билан хдр қадамда рўбарў келади. Бу 
-  «Истеъмолчиларнинг ҳукуқпарини х^моя к^лиш 
тўфисида)«ги қонундир. Чунки, хэр биримиз 
истеъмолчимиз.

Бу қонуннинг ижроси, 
унинг ишлаши ёки ишла- 
маслиги айрим мутасадди- 
ларгагина эмас, балки ис- 
теьмолчиларнинг ўзларига, 
уларнинг фаоллигига ҳам 
боғликдир.

Хўш, қонун фаоллашу- 
вининг асосий шарти 
нима? Бизнингча, энг ав- 
вало, уни барча истеъмол- 
чилар яхши билиб олиш- 
лари керак. Чунки. ўз 
ҳуқуқларимизни билмай 
туриб, уни талаб қила ол- 
маймиз. Аслида бу қонун 
халқимиз ҳаётини яхши- 
лашда жуда муҳим ахами- 
ятга эга. У 1996 йилнинг 
26 апрелида қабул қилин- 
ган бўлса-да, бугунга ке- 
либ, ««Истеъмолчилар 
ҳуқуқларини ҳимоя қилиш 
тўгрисида»ги қонун шарҳи 
китоб тариқасида босма- 
дан чиқарилгани ҳам бежиз 
эмас. Демак, қаетнинг ўзи 
унинг ишлашини таъмин- 
пой‘ и̂ механизм бўлиши- 
ни тақозо этмокда. Маз- 
. ур шарҳ қонун нормала-

рини оддий фуқароларга 
тўлиқ тушунтириб бериш 
мақсадини кўзлайди. Эн- 
диликда аҳоли орасига ки- 
риб бориб, қонунни атроф- 
лича тушунтириш, истеъ- 
молчиларнинг қонун билан 
ҳимойланган ҳуқуқларини 
билиб олишларига кўмак- 
лашишга эътиборни кучай- 
тириш зарур.

Истеъмолчиларга енгил- 
лик яратиш мақсадида Ян- 
гийўл шаҳар Истеьмолчи- 
лар ҳуқуқларини ҳимоя 
қилиш жамияти қошида

«Ҳуқуқшунос қабули» таш- 
кил қилинган. «Ишонч те- 
лефонлари» ишлаб туриб- 
ди. Жойларда 30 та таянч 
гуруҳлари фаолияти йўлга 
қўйилган. Шаҳардаги деяр- 
ли барча дорихоналарда 
«Истеъмолчилар бурчаги» 
мавжуд. Ҳафтанинг ҳар 
пайшанбаси «Истеъмолчи- 
лар куни» ҳисобланади.

Жамият ўз фаоллари 
шунингдек, бошқа жамоат 
ташкилотлари билан тузил- 
ган ҳамкорлик режасига 
кўра, Тошкент вилояти ис- 
теъмолчилар ҳуқуқларини 
ҳимоя қилиш ҳудудий бир- 
лашмаси буйруғига асосан. 
ош тузлари, нон маҳсулот- 
ларининг сифати ўрганиб 
чиқилди. Аҳолига тиббий 
хизмат кўрсатиш, дорихо- 
налардаги аҳволни аниқ- 
лаш мақсадида сўровнома- 
лар ўтказилди.

Очиғини айтиш керак, 
коммунал, савдо, умумий 
овқатланиш, тиббий хиз- 
матга доир шикоятлар, 
оғзаки мурожаатлар кўпроқ 
бўлади. «Тиббий хизмат- 
ларни олишда фуқаролар- 
нинг ҳуқуқлари». «Тиббий 
хизмат; бепул ва пуллик 
хизматлар нима?» двб ном- 
ланган плакатлар ва рисо- 
лалар тарқатилди.

Зохида
МИРХАЙДАРОВА.

КОРХОНАНИНГ УЛУШИ
Кибрай туманидаги «Тошкент иссиқлик станцияси унитар корхонаси» 
мамлакатимиздаги электр қуввати ишлаб чиқэрувчи йирик, салоҳиятли корхона 
ҳисобланади.

Бугунги кунда республикамизда ишлаб 
чиқариладиган электр қувватининг 20 фо- 
изи айнан шу корхона ҳиссасига тўғри кел- 
мокда.

Янги йил муиосабати билан фахрий 
нурчилар ва меҳнат илғорларининг машақ- 
қатли, айни вақтда шарафли хизматлари

маъмурият томонидан муносиб эътироф 
этилди.

СУРАТДА: станция масъул ходимлари 
Шавкат Маҳмудов ва Надежда Линёва мар- 
казий бошқарув пульти ёнида.

Фазлиддин АБДУРАСУЛОВ
олган сурат.

К Р Е Д И Т :

Ўзбекистон Республикаси Вазирлар Маҳкамаси- 
нинг 2004 йил 23 апрелда қабул қилинган "Қарз 
олувчиларнинг кредит тарихи тўғрисидаги ахборот- 
ни хисобга олиш тизимини шакллантириш чора-тад- 
бирлари тўғрисида” ги қарори банк тизимида молия 
интизомини янада мустаҳқамлаш ва кредит опера- 
циялари борасидаги таваккалчиликларни кескин ка- 
майтиришга қаратилган.

-  Мазкур қарорга кўра, 
тижорат банкларини қарз 
олувчилар ҳақида ахборот
билан таъминлашнинг хал- 
қаро тажрибасидан келиб 
чиққан ҳолда, Марказий 
банк хузурида Кредит ахбо- 
роти миллий институти таш- 
кил этилди, -  деди ушбу му- 
ассаса директори Нурали 
Холмуродов. -  Кэрз олув- 
чининг кредит тарихини би- 
лиш банкларнинг ишини 
анча енгиллаштиради, юз 
берадиган кредит таваккал- 
чилигини камайтиради, уни 
қайтармаслик хавфининг 
олдини олади.

Мижознинг олдинги қарз- 
лари бўйича тўлов интизо- 
мини кэй даражада бажар- 
гани ҳақида ахборотга эга 
бўлган тижорат банки кре- 
дит ажратиш юзасидан 
тўғри ва аниқ хулоса чикэ* 
риши, табиий. Шунингдек, 
кредит тарихи берилаётган 
кредитлар сифати вз сама- 
радорлигини янада ошириб, 
уларни мамлакатимиз иқти- 
содиётининг устувор йўна-

лишларини ривожлантириш- 
га қаратилган лойиҳдларга 
ажратилишида муҳим омил 
бўлади. Иқтисодиётнинг 
реал секторига, айниқса, 
хўжалик юритувчи субъект- 
ларнинг молиявий маблағ- 
ларга бўлган эҳтиёжини 
тўлароқ қондириш имкони- 
ятини кенгайтиради.

Ҳозир институтимиз 
банклар кредит портфели 
ҳолатининг таҳлили ва кре- 
дит ахборотининг ягона ре- 
естрини юритиш билан шу- 
ғулланяпти. Тижорат банк- 
ларига шартнома асосида 
кредит ахборотини етказиб 
бераяпти.

Энг мухими кредит тари- 
хини юритишда қарз олув- 
чидан қушимча ҳеч қандай 
маълумот ёки ортиқча ҳисо- 
бот талаб қилинмайди. Шу- 
нингдек, маълумотларнинг 
учинчи шахсларга берили- 
шига йўл кўйилмайди. Ти-, 
жорат банклари хам берил- 
ган маълумотларни сир сақ- 
лаш мажбуриятини олган.

ЎзА.

БОЗОР ЧИРОЙ 
ОЧМОҚДА

Чирчиқ шаҳридаги марказий дехқон бозори янгича 
кўриниш касб этмокда. Шаҳар ҳокимлиги, 
«Тошвилоятбозорсавдо» уюшмаси, «Саноаиехмонтаж», 
«Шоҳона-сервис» курилиш ташкилотлари ҳамда 
тадбиркорларнинг ҳамкорликдаги саъй-ҳаракатлари 
билан бозор худудида кенг кўламда юрилиш-таъмирлаш 
ҳамда ободонлаштириш ишлари олиб оорилмокда.

— Аввало, намунали 
савдо маданиятини шакл- 
лантиришга ҳаракат қила- 
миз, — дейди «Чирчиқ деҳ- 
қон бозори» масъулияти 
чекланган жамияти раиси 
Миррустам Одилов. ™ Бу- 
нинг учун савдо жойлари 
тартибли, қулай шарт-ша- 
роитларга эга, озода, 
хавфсиз бўлмоқлиги талаб 
этилади. Сотувчи ва хари- 
дорлар эҳтиёжини инобат- 
га олган ҳолда 60 та тур- 
ғун савдо шаҳобчаларини 
қуриш жадал бормоқда. 
Лойиҳада 250 миллион 
сўмлик иш бажариш режа- 
лаштирилган. Шу кунгача 
170 миллион сўм маблағ 
ўзлаштирилди.

Бозорда 880 та савдо 
ўринлари барпо этилаёт- 
ган бўлиб, келгусида бир 
кунда 15-20 минг харидор- 
га хизмат кўрсатиш имко- 
нияти яратилади. Яна бир 
қулайлик —• «Саноатқури- 
лишбанки»нинг 5 та тер- 
минал ва банкоматлари 
ўрнатилмоқда. Бу мижоз- 
ларнинг пластик карточка- 
лардан бемалол фойдала- 
нишларига ёрдам беради. 
4 та назорат тарозиси эса

ҳудуднинг қулай нуқтала- 
рига ўрнатилмокда.

Бозорнинг тўрт бурчаги- 
да бир-биридан шинам ху- 
сусий ошхоналар қад рост- 
лади. Улар аллақачон ма- 
зали таомлари билан ўз ми- 
жозларини хурсанд қилмоқ-
да.

— Ҳозир 15 нафар назо- 
ратчи ҳамда 5 нафар хо- 
димларимиз мазкур бозор- 
га бириктирилган, — дейди 
Истеъмолчилар ҳуқуқларини 
ҳимоя қилиш жамияти аъзо- 
си Бахтиёр Соипов. — Улар 
олди-сотди муносабатлари- 
да истеъмолчиларнинг 
ҳуқуқ ва манфаатларини
кўзлаб иш юритишади, со- 
тувчиларнинг ўз ишига 
ҳалоллик билан муносабат- 
да бўлишларини таъмин- 
лашга ҳаракат қилишади.

Булардан ташқари, ша- 
ҳар ҳокимлиги томонидан 
Шароф Рашидов кўчасидан 
ер майдони ажратилмоқца. 
Бу майдонда автомашина-
ларга техник хизмат кўрса- 
тувчи шоҳобча ташкил этиш 
режалаштирилмоқда.

Хуршида НАЗАРОВА, 
«Тошкент қакмкэти»

мухбири.

Масъулияти чекланган мазкур жамият ишлаб 
чиқараётган мебель жиҳозлари, айниқса, дизайни 
бир-биридан фарқ к^ладиган ўриндиқлар 
)^васингизни келтиради. Яхши ишлов берилган 
буюмлар бозори чакқон бўлмокда.

«ЕШЛИК» М ЕБЕЛЛАРИ
Х А Р И Д О Р ГИ Р

Уларнинг тури ўгтизтага 
яқинлашиб қолди. Мижоз- 
ларнинг талаб ва эҳтиёж- 
лари ҳисобга олинаётгани, 
маҳсулотларнинг сифати 
кўнгилдагидек бўлаётганли- 
гини ҳам таъкидлаш жоиз.

Бундай жиҳозларни тай- 
ёрлашда мебель саноати

соҳасида етакчи мамлакат- 
лардан бири Италия тех- 
нологиясини қўллаш улар- 
нинг кўримли, бежирим ва 
қулай бўлишини таъминла- 
моқда, Бу замонавий даст- 
гоҳларда ишлаб чиқари- 
лаётган мебель буюмлари- 
ни академик лицейлар,

касб-ҳунар коллежлари 
кўплаб сотиб олмоқда. 
Уларнинг буюртмаси билан 
парталар ва ўқувчиларга 
мўлжалланган махсус ўрин- 
диқлар тайёрланиб, етка- 
зиб берилмокда. Кейинги 
ойларда шундай буюмлар 
Қашқадарё, Навоий ҳамда

Фарғона ва бошқа вилоят- 
ларга жўнатилди.

Зангиота туманида 
бунёд этилиб, ўн йилдан 
зиёд вақтдан бери респуб- 
ликамиз бозоридаги рақо- 
бат шароитида шу турдаги 
корхоналар билан белла- 
шиб, ўз маҳсулоти шуҳра-

тини оширишга астойдил 
ҳаракат қилаётган масъу^ 
лияти чекланган «ё ш л и к » 
жамиятининг кичик, аммо 
аҳил ва иноқ жамоаси бу 
йил ҳам ўз фаолиятини 
янада кенгайтириш нияти- 
да.

Ўз мухбиримиз.

*

ИЛҒОР ТАЖРИБАЛАРГА ТАЯНИБ
Истиклолга эришганимиздан сўнг юртимизда умумтаълим 
тизимига эътибор кучайди. Кўплаб коллежлар, мактаблар 
курилиб, уларнинг моддий-техник базасини мустахқамлаш учун 
давлатимиз томонидан катта-каиа маблағлар ажратилди.

Бўка туманидаги 4-макта6 бино- 
си икки йил олдин маиший касб- 
хунар коллежига айлантириш мақ- 
садида реконструкция қилинган эди. 
Замонавий ўқув жиҳозлари билан 
таъминланган коллежда бугун 640

нафар йигит-к>13 тикувчилик, молия, 
ҳисобчилик, экология ва атроф-му- 
ҳитни муҳофаза қилиш, сартарош- 
лик ва декоратив косметология, ЭҲМ 
оператори. котиба-референт, радио- 
техника ва электр ускуналарини таъ-

мирловчи каби ўндан ортиқ мутахас- 
сисликлар бўйича таҳсил олмоқца.

— 2005-2006 ўқув йилида коллеж- 
ни 190 нафар ўқувчи тамомлайди, 
— дейди коллеж раҳбари Учқун Тош- 
боев. “  Уларни ўз мутахассислик- 
лари бўйича ишга жойлаш, ўқув 
юртларига кириб ўқишларини йўлга 
қўйиш мақсадида тегишли ташки- 
лотлар, жумладан, Тошкент Ахбо- 
рот-компьютер технологиялари инс-

титути, меҳнат биржаси, «Камолот» 
ёшлар ижтимоий ҳаракати билан 
ҳамкорлик ўрнатганмиз. Ўкув ама- 
лиётларининг тумандаги пахта тай- 
ёрлаш заводида, банк, молия 
бўлимларида. тадбиркорлик субъек- 
тларида, шунингдек, радио-техника 
ва бошқа маиший устахоналарда 
ўтаётганлиги ўқувчиларнинг кела- 
жакда танлаган сохдларида ўз ўрин- 
ларини эгаллашларига яна бир им- 
кондир.

Мунаввара ИСОҚУЛОВА, 
«Тошкент хакикати» мухбири.

Ер эгаси эртага ким бўлади?

— Вилоятимизнинг те- 
гишли туманларида 
амалдаги ислохотларнинг 
бориши қандай?

— Хабарингиз бор, бу 
йил вилоятимиздаги 10 та 
туман бўйича зарар кўриб 
ишлаётган паст рентабел- 
ли ва истиқболсиз 50 та 
ширкат тугатилиб, улар не- 
гизида 1774 та мустақил 
фермер хўжаликлари таш- 
кил этилиши режалашти- 
рилган. Бу хўжаликларга 
тегишли жами 78214 гек- 
тар, шу жумладан, 57283 
гектар суғориладиган ер 
майдонлари вилоят ер ре- 
сурслари бошқармаси ва 
тегишли мутасаддилар то- 
монидан ҳатловдан ўткази- 
либ, алоҳида массивларга 
бўлинган ҳамда уларга оид 
лойиҳалар тузилган. Жой- 
лардаги қайта ташкил этиш 
комиссияларига 3784 на- 
фар фуқаролар фермер 
хўжалиги ташкил этиш ис- 
тагида мурожаат қилган- 
лар. Якунланган йилнинг 
сўнгидаёқ, 22 та ширкат 
хўжаликларида танловлар- 
нинг уч босқичи якунланди. 
Қолганларида тендер тан- 
ловлари давом этмокда.

Шу ўринда мазкур 
жараённинг ўзига хос хусу- 
сиятлари ҳақида ҳам тўхта- 
либ ўтиш жоиз. Аввалам- 
бор, даъвогарларнинг им- 
кониятларини баҳолаш ме- 
зонлари анча такомиллаш- 
тирилиб, унда ҳақиқий деҳ- 
қон ҳақ-ҳуқуқлари муайян 
устуворликка эга бўлди. 
Унинг холис, ошкора, адо- 
латли ўтиши учун ҳам 
қўшимча назорат ўрнатил- 
ган. Айниқса, жойларда ту- 
зилган жамоатчилик куза- 
тув кенгашларига ҳам кат- 
та ваколатлар берилгани 
айни муддаодир.

Лекин, афсуски, бу бо- 
рада айрим туманларда 
ушбу муҳим вазифани 
амалга оширишда жиддий 
нуқсон ва камчиликлар ҳам 
борки, бундан кўз юмиб 
бўлмайди.

— Одамларда ишонч- 
сизлик туғдириб, жиддий 
эътирозларга сабаб 
бўлаётган холатларни 
кўзда тутаяпсиз, чоғи?

— Албатта. Президенти- 
миз кўп бора таъкидлаган- 
ларидек, оддий одамлар 
ҳар қандай ўткинчи қийин- 
чиликларни енгиб, муаммо- 
ларга дош беришлари мум- 
кин. Аммо, адолат бўлма- 
са, ҳақиқат поймол этила- 
верса, бунга ҳар қандай 
онгли инсоннинг чидаб ту- 
риши мушкул. Таассуфки, 
хунук иллатларнинг тепаси- 
да турганлар анчайин ва- 
колатли, мутасадди, ман- 
сабдор шахслардир.

Олиб борилган назорат 
давомида вилоят прокура- 
тураси органлари томони- 
дан тугатилаётган ширкат 
хўжаликлари ҳамда бошқа 
қишлоқ хўжалик корхонала-

(Давоми.
Боши 1-6етда).

ри раҳбарлари, шунингдек, 
қайта ташкил этиш комис- 
сиялари раисларидан ибо- 
рат 120 нафардан ортиқ 
мансабдор шахслар ишда 
йўл қўйган камчилик ва нуқ- 
сонлари учун расман огоҳ- 
лантирилдилар. Қонунбу- 
зарлик ҳолларини барта- 
раф этиш юзасидан ҳам 14 
та мансабдор шахслар но- 
мига такдимномалар кири- 
тилди. Учта жиддий қонун- 
бузарлик юзасидан эса 
жиноят иши қўзгатилди.

Хусусан, фермер хўжа- 
ликларига айлантирилиши 
режалаштирилган Оққўрғон 
туманидаги «Озод» ширкат 
хўжалиги бошқарув раиси 
0. Эргашев ва бош ҳисоб- 
чи Ж. Мусабековлар хўжа- 
ликка қарашли 0,52 гектар 
ер майдонига эга дала ший- 
понини аъзоларнинг рози- 
лигисиз, қонунга зид ра- 
вишда фуқаро Ф. Жумано- 
вага 3 миллион сўмга ноқо- 
нуний сотганликлари аниқ- 
ланган.

Худди шу хўжаликнинг 
9430 минг сўмлик чорвачи- 
лик фермасининг олди-сот- 
ди ишларида ҳам ваколат- 
ли идора вакиллари хизмат 
вазифаларини суиистеъмол 
қилганлар. Аниқроғи, Оққўр- 
ғон тумани суд ижрочилари 
бўлими катта суд ижрочиси 
И. Азимов фуқаро И. Жало- 
лованинг ҳужжатларини 
расмийлаштиришда 2,7 
миллион сўм пулни пора та- 
риқасида олаётганида вило- 
ят прокуратураси ва тегиш- 
ли идора вакиллари томо- 
нидан қўлга олинган.

Чиноз туманидаги тугати- 
лаётган «Узбекистон» шир- 
кат хўжалигида ўтказилган 
мониторингда маълум бўли- 
шича, хўжаликнинг 3,7 мил- 
лион сўмлик 22 бош чорва 
моллари хўжалик мансаб- 
дорлари томонидан «туя» 
қилиб юборилган.

Бундан ташқари. Янгийўл  ̂
туманида ҳам ширкатларни 
фермер хўжаликларига ай- 
лантиришда юқорида тилга 
олинган Президент қарори 
ижросида сусткашлик, қатъ- 
иятсизлик ҳоллари мавжуд. 
Энг ёмони, тумандаги тен- 
дер жараёнларида нохолис- 
ликка йўл қўйилаётганлиги- 
дир. Хусусан, фермерликка 
талабгор Гулбаҳор қўрғони- 
да яшовчи фуқаро Ж. Омон- 
баев қишлоқ фуқаролар йи- 
ғини мутасаддилари ва 
бошқа мансабдор шахслар 
билан тил бириктириб, 39 
бош қорамолга эгалик 
ҳақида сохта маълумотнома 
тайёрлатган ва уни «Тинч- 
лик» ширкат хўжалигининг

қайта ташкил этиш комис- 
сиясига такдим этган.

Ўтган йилнинг 20 декаб- 
рида бўлиб ўтган танлов- 
нинг биринчи босқичида 
хўжаликнинг 13- ва 15- 
лойиҳалари бўйича талабгор 
Ж. Омонбаевнинг сохта 
маълумотномалари тегишли 
тартибда ўрганилмаган 
ҳамда «Фермер хўжалиги 
юритиш учун ер участкала- 
рини беришда танлов ғоли- 
бини аниқлаш тартиби 
тўгрисида»ги махсус низом 
талабларига зид равишда 
инобатга олиниб, унга ҳар 
иккала лойиҳа бўйича 8 ва 
10 баллдан баҳо берилган.

Қайд этилган барча но- 
қонуний хатти-ҳаракатлар 
учун тегишли туман проку- 
ратуралари томонидан жи- 
ноий иш қўзғатилган ва 
айбдорлар қилмишларига 
яраша жавоб берадилар.

— Қандай қилинса, му- 
ҳим жараёнда адолатли- 
лик янада мустаҳкамла- 
нади, деб ўйлайсиз?

— Аввало, қарс икки 
қўлдан чиқади, деган гапга 
амал қилиш керак. Жойлар- 
даги комиссиялар талабгор- 
лар билан очиқ-ошкора, 
ўзаро ҳамкор сифатида му- 
носабатда бўлишлари ло- 
зим, Талабгор ўзига тегиш- 
ли барча ҳақ-ҳуқуқларни 
билиши, ўрни келса, ҳимоя 
қила олиши жоиз. Чунончи, 
баъзи ҳудудларда фермер 
хўжаликларини ташкил 
этишда ошкоралик таъмин- 
ланмаганлиги, тарғибот иш- 
лари талаб даражасида 
олиб борилмаганлиги ту- 
файли танлов комиссияла- 
рига ариза берганлар сони 
жуда кам эканини ҳам аф- 
сус билан қайд этиш керак.

Ўтаётган танловларда хо- 
лислик, ошкоралик, қону- 
нийликни таъминлаш фақат 
бир тизим идоралари зим- 
масидаги вазифа эмас. Ав- 
вало, ерлар ҳақиқий эгаси- 
ни топишида маҳаллий 
аҳоли, қишлоқ, маҳалла 
оқсоқоллари, жамики мута- 
саддилар, талабгорлар жа- 
моатчилик кузатув кенгаш- 
лари вакиллари муросасиз 
бўлишлари зарур. Боиси, 
барчамизни боқадиган, 
ҳаётимиз фаровонлигини 
таъминловчи бебаҳо омил 
аввало, мана шу заминдир. 
Унга ким эгалик қилади, 
унинг эртанги такдири нима 
бўлади? Мана шу саволлар 
ҳеч биримизни бефарқ қол- 
дирмаслиги лозим.

«Тошкент ҳақиқати»
мухбири 

Ғайрат ШЕРАЛИЕВ 
суқбатлашди.

•  Вилоятда яна 1774 та фермер хўжаликлари ташкил 
этилади.
•  Фермерларимиз сони 10000 дан ошади.
•  Улар ихтиёрига яна 78214 гектар ер ўтади.
•  Янгидан 40 та муқобил МТП, 23 та СФУ, 23 та 
мини-банк, 31 та минерал ўғит, 36 та ёкилги-мой- 
лаш, 5 та зотли молларии сотиш ва зооветеринария 
хизмати кўрсатиш, 5 та ахборот таъминоти ва кон- 
салтинг шахобчалари ташкил этилиши мўлжалланган.

Мамлакатимизда Президент Ислом Каримов 
рах^амолигида фермер хўжаликларини ҳэр 
томонлама ривожлантиришга алоҳида эътибор 
каратилмокда. Уларнинг эмин-эркин фаолият 
кўрсатиши учун зарур хукукий-иктисодий асослар 
яратилган. Шу боис кмшлоқ хўжалик маҳсулотлари 
етиштиришда фермерларнинг улуши тобора 
ортмокда.

ФЕРМЕРНИНГ ОҒИРИ
ЕН ИЛ (УЛЯПТИ

Жойларда уларга хизмат 
кўрсатувчи мини-банк, муқо- 
бил МТП, сувдан фойдала- 
нувчилар уюшмалари, мине- 
рал ўғит, ёнилғи-мойлаш 
маҳсулотлари етказиб бериш 
шахобчалари каби инфрату- 
зилма объектлари ташкил 
этилаётгани фермерларга қул 
келмоқца.

Айни вақтда пахта хом 
ашёсини қайта ишлашдан 
олинаётган маҳсулотларни 
фермерларга етказиб бериш 
тубдан яхшиланмоқца. Шу 
мақсадда жойларда уч юздан 
кўпроқ озуқа-ем, ёғ-мой маҳ- 
сулотларини сотиш шахобча- 
лари очилди.

-  Шу вақтга қадар деҳ- 
қонлар бундай маҳсулотлар- 
ни харид қилиш учун узоқ йўл

босиб чигитни қайта ишлаш 
корхоналарига қатнашар эди, 
-  дейди "Ёғмойтамакисано- 
ат" уюшмаси бошқарма бош- 
лиғи Сайёр Убайдуллаев. -  
Эндилиқца ёғ, шрот, шелуха 
каби маҳсулотлар фермерлар 
учун қулай жойларга, ҳатто 
уларнинг уйига етказиб бе- 
риляпти.

Шахобчаларда фермерлар 
учун зарур қулайликлар яра- 
тилган. Ҳозир шахобчалар 76 
мингдан кўпроқ фермер 
хўжалиги ва бошқа қишлоқ 
хўжалик корхоналарига хиз- 
мат кўрсатмоқца. Ўтган йили 
фермер хўжаликларига йи- 
гирма миллиард сўмликдан 
кўпроқ маҳсулот сотилди.

Олим НОРБЕКОВ, 
ЎзА мухбири.

КУШМА ЛОИИХА
КУЛ КЕЛМОКДА

Кибрай туманидаги «Солиқ» фермер хўжалиги 
дастлаб иш бошлаганда 9 гектар ери ва 30 бош 
қарамоли бор эди, холос. Бугун мол туёғи 164 тага 
етди. Шундан 41 боши зотдор сигирлар бўлиб, қар 
биридан ойига ўртача 4000-4250 литрдан сут соғиб 
олинмокда.

Хўжалик Ўзбекистон-Аме- 
рика-Исроил давлатлари 
қўшма лойиҳаси асосида ўз 
фаолиятини ривожлантириш- 
га эътиборни қаратмокда. 
Сутни қайта ишлаш цехлари- 
да ҳозир 8-10 хил сут маҳ- 
сулотлари тайёрланиб, пой- 
тахтимиздаги меҳмонхона- 
ларга, супермаркетларга ет- 
казиб берилаётир.

Фермер хўжалиги раҳба- 
ри Олимжон Хайитов яна бир 
катта ишга қўл урган. Пой- 
тахт аҳолисига қишин-ёзин 
сархил сабзавот ва цитрус 
маҳсулотлари етказиб бериш 
мақсадида 3,5 гектар май- 
донда иссиқхона қурилиши 
жадал суръатларда олиб 
борилмоқда. Унинг ишга 
тушган 1,5 гектарида етиш- 
тирилган ҳосил харидорлар-

га етказиб берилди. Шу би- 
лан бирга Исроил техноло- 
гияси асосида қўшимча 100 
бош қорамолга мўлжаллан- 
ган бир қанча қулайликларга 
эга молхонанинг қурилиш 
ишлари бошлаб юборилди.

Ўтган йилнинг охирлари- 
да бу ерда республика фер- 
мерлар малакасини ошириш 
маркази биносига пойдевор 
қўйилди. У ишга тушгач, ҳар 
45 кунда 20 нафар фермер 
ва бўлажак фермерлар ўз 
малакаларини ошириш им- 
конига эга бўладилар. Мар- 
казда 20 кишига мўлжаллан- 
ган ётоқхона, ошхона, ком- 
пьютер ва машғулотлар 
ўтиш ҳамда дам олиш хона- 
лари, спорт майдончалари 
бўлади.

Хуррият МЎМИНОВА,

Ўртачирчиқ туманидаги Қорасув пахта тозалаш заводи ҳомийлик ва хайрия 
тадбирларида мунтазам қатнашиб келади. Ҳар йили таълим-тарбия ва тиббиёт 
муассасаларига, ободонлаштириш ишларига, кам таъминланган ва бокувчисини 
йўқотган оилаларга, кексаю ёш ногиронларга бақоли кудрат ёрдам берилади.

Ўтган йили тумандаги 24-. 66-мактаблар, 
иккита болалар боғчаси таъмирланди. Бун- 
дан ташқари хайрия тадбирларига 1,5 мил- 
лион сўмдан зиёд маблағ сарфланди. Бу 
ўтган йили кўрилган соф фойданинг сал- 
кам икки фоизини ташкил этади. Пахта то- 
заловчилар ҳар бир акция ҳисобига беш юз 
сўмдан дивиденд олдилар. Акцияни кўпроқ 
олганлар дурустгина фойда кўрдилар.

Ўз сафига 356 нафар ишчи-хизматчини 
бирлаштирган жамоа 17 минг 400 тонна «оқ 
олтин»дан тайёрланган салкам олти минг 
тонна толанинг 96 фоизи юқори сифатли 
бўлиб, унинг асосий қисми кэтор хорижий 
мамлакатларга экспорт қилинди. Натижада 
ходимларнинг ўртача иш ҳзқлари 90-100 минг 
сўмга етди. Бундан ташқари жамоа бепул 
кийим-бош билан таъминланаяпти. Шифо- 
корлик пункти, 50 ўринли ошхона ва бошқа 
шу каби муассасалар уларга хизмат қилмоқ- 
да. Кунига уч маҳал бепул овқат берилаяп- 
ти.

Корхонада ўтган йили тайёрланган 26770 
тонна «оқ олтин»ни қайта ишлаш бир ма- 
ромда бормокда. Ҳар куни 170-180 тонна 
пахтага ишлов берилиб, 50-55 тонна си-

фатли тола ва бошқа маҳсулотлар олинмоқца. 
Ҳозиргача 4,5 минг тонна сифатли тола ажра- 
тилиб, ички ва ташқи бозордаги буюртмачи- 
ларга юборилди. Бу йил юз миллион сўмдан 
ортиқ фойда кўриш мўлжалланмокда. Бу эса 
хайрия тадбирлари ҳажмини янада кўпайтириш 
имконини беради. Шуни ҳисобга олган корхона 
жамоаси ўз оталиғидаги тагэлим-тарбия муас- 
сасаларига қўшимча яна бир ташкилот — Қора- 
сув қишлоқ шифокорлик пунктига ҳам ҳомий- 
лик қилишни зиммасига олди. Бу пахта тоза- 
ловчиларнинг Ҳомийлар ва шифокорлар йили- 
да хайрия тадбирларини янада кенгайтириш 
йўлидаги илк қадамлари бўлди.

Собир ХАМИДОВ.

СУРАТЛАРДА: корхона лабораторияси хо- 
дими Офтобхон Абдуллаева тола сифатини 
кўздан кечирмокда: тайёрлов бўлими ишчила- 
ри Бахтиёр Розиқулов ва Абдусамад Ҳасанов- 
лар маҳсулот сифатини текширмокда.

Даврон АҲМАД олган суратлар.

•>У

N .  Аилмии
АМАЛИИ-
АНЖУМАН
Ўзбекистон Халқ де- 

мократик партияси (ХДП) 
Марказий Кенгаши Олий 
Мажлис Қонунчилик па* 
латаси ҳамда Демокра- 
тик институтлар, нодав- 
лат ташкилотлар ва фу- 
қароларнинг ўзини-ўзи 
б о ш м р и ш  органлари 
қўмитаси билан ҳамкор- 
ликда "Ўзбекистон Рес- 
публикасида ҳомийлик 
ф аолиятининг ҳуқукий 
асослари" мавзуида рес- 
публика илмий-амалий 
анжумани ўтказилди.

Партия марказий орган- 
лари, унинг парламентдаги 
фракцияси ҳамда Қонунчи- 
лик палатаси Демократик 
институтлар, нодавлат таш- 
килотлар ва фуқароларнинг 
ўзини ўзи бошқариш орган- 
лари қўмитасининг бирга- 
ликда олиб борган ҳаракат- 
лари қисқа вақт ичида 
"Ҳомийлик фаолияти тўғри- 
сида"ги қонун лойиҳаси 
концепциясини тайёрлаш 
имкониятини берди. Анжу- 
манда айнан шу концепция 
ҳамда қонун лойиҳасининг 
тайёрланган ишчи нусхаси 
муҳокама қилинди.

«Туркистон-пресс».

Тошкент 
вилоятидаги
телефон
алоқасидан фойда 
абонентлар диққат!

Тошкент вилояти телекоммуникация 
тармоғидаги аналог телефон 

станциялар рақамли коммутацион 
станцияларга алмаштирилиши 

муносабати билан «Ўзбектелеком» 
АКнинг «Тошкент-Телеком» филиали 

2005 йил 15 августдан амалга 
киритилган 125-1/1-сонли «Универсал 

телекоммуникация хизматлари 
тарифлари» нархномаси бўйича 
телефон алоқаси учун қуйидаги 

тўловлар белгиланганлигини
зслатиб ўтади: 

шақар телефон алоқаси учун 
1 ойлик абонент тўлови —

665 сўм (180 дак^қа сўзлашув
чегараси билан);

1 ойда 180 дак^қадан ортиқ 
сўзлашув учун ҳар бир тўлиқ ва

тўлиқмас даку|қа микдорига
2 сўм 20 тийин тўланади.

«Тошкент-Телеком» 
филиали маъмурияти.

ЯПОН АСКАРЛАРИ ИРОҚНИ
ТАРК ЭТАДИ

Япония қарбийларининг Ирок>1и муддатидан 
аввал тарк этиши кутилмокда. Расмий Токио ва 
Вашингтон ўртасида олиб борилган музокара- 
лардан сўнг шундай қарорга келинди.

Ўтган йил январида 
Япония парламенти 
Ирокда тинчликпарвар 
кучларнинг ваколат муд- 
датини 2006 йилнинг 14 
декабрига қадар узай- 
тирган эди. Бироқ ушбу 
қарорга эндиликда 
ўзгартириш киритилади-

ган бўлди. Ас-Самовия 
шаҳридаги япон қўшин- 
лари жорий йил май 
ойида ўз ватанига қай- 
тиши мумкин. Бироқ, 
Ироқнинг бошқа қисмла- 
ридаги Япония ҳарбий- 
лари йил охирига қадар 
Ироқда қолиши мумкин.

ЯНА БИР 
ТЎФОН

Тинч океани томонидан 
келган кучли тўфон Австра- 
лиянинг шарқий соҳиллари- 
га хуруж қилди. РАТА-ТАСС 
хабарига қараганда, табиий 
офат оқибатида мамлакат- 
нинг Квинсленд йа Янги 
Жанубий Уэльс штатларида 
50 мингга яқин хонадон 
электр таъминотидан 
маҳрум бўлди. Қурбонлар 
тўғрисида маълумотлар 
иуқ.

Ҳозир талафот етган 
ҳудудларда қисман бўлса- 
да, энергия таъминоти 
тикланди. Мутахассислар 
тўфон олиб келган кучли 
ёғингарчилик бир неча кун 
давом этишини тахмин 
қилаётир.

Шу кунларда БМТнинг нав- 
батдаги Бош котиби ким бўла- 
ди, деган савол кўпчиликни 
қизиқтирм окда. Бу борада 
турли кдрашлар мавжуд. Ма- 
салан, БМТ Хавфсизлик кен- 
гаш и раиси танзаниялик 
Аугустин Махига ташкилотнинг 
кейинги Бош котиби Осиё мин- 
тақасидан бўлиши керак, де- 
ган фикрда. Унинг таъкидла* 
шича, Осиё дунёда ахрли энг 
кўп истиқомат к>1ладиган мин- 
такэдир, Шу боис ташкилотга 
ушбу китъадан вакил рақбар- 
лик килиши керак. Маълумот- 
ларга кўра, Осиёдан сўнгги 
бор БМТга 1961-1971 йиллар- 
да мьянмалик У Тан рақбар* 
лик килган.

Ҳисоб-китоб бўйича, амалдаги 
Бош котиб Кофи Аннаннинг ва- 
колати 2006 йил декабрь ойида 
тугайди. Шунинг учун яқин ойлар

НАВБАТДАГИ БОШ КОТИБ КИМ БЎЛАДИ?
ичида янги раҳбарни сайлаш 
бўйича кампания бошланади. 
Кўпчиликнинг фикрича ҳам Бош 
котиб бу сафар Осиё минтақаси- 
дан бўлиши лозим. Ҳозирги пайт- 
да қитъадан бир неча сиёсатчи 
ушбу лавозимга муносиб номзод 
сифатида тилга олинмоқда. Улар 
орасида қуролсизланиш масала- 
лари бўйича БМТ Бош котибининг 
собиқ ўринбосари шри»ланкалик 
Жаянтху Дханапалу, Таиланд бош 
вазирининг ўринбосари Сураки- 
ата Сатиентая, шунингдек, Корея 
Республикаси ташқи ишлар ва- 
зири Пан Ги Мун бор.

Бундан ташқари, Шарк^^й Ев- 
ропадаги қатор давлатлар ҳам 
БМТ Бош котиби лавозимида ўз 
вакилини кўриш истагида. Бунга 
сабаб Шарқий Европа минтакэ-

сидан шу пайтгача БМТ Бош ко- 
тиби чиқмаганидир. Улар айни 
пайтда Польша президенти Алек- 
сандр Квасьневский ва Латвия 
президенти Вайра Вике-Фрай- 
берга номзодини ушбу лавозим- 
га муносиб кўраётир.

Янги аср, янги иқгисодий-сиё- 
сий вазият дунё мамлакатлари 
билан бир кэторда. БМТдек ну- 
фузли ташкилот олдига ҳам янги- 
янги талабларни қўймокда. Шу 
сабаб олтмиш йилдан буен фао- 
лият юритиб келаётган БМТнинг 
аҳамиятини, зиммасидаги вази- 
фаларини янгитдан идрок этиш- 
га тўғри келмоқоа. Ана шундай 
тарихий ўзгаришлар даврида эса 
ташкилотга раҳбарлик қиладиган 
шахснинг аҳамияти катта бўлиши 
аниқ. Зеро, БМТ низомида Бош

котиб ташкилотнинг бош маъму* 
рий лавозимли и^ахси сифатида 
тавсифланган. Бош котиб етакчи 
дипломат, фаол сиёсатчи, тинч- 
ликпарвар, хуллас, низомда 
кўрсатилган барча қадриятлар 
рамзи бўлмоғи даркор- Бу албат- 
та катта куч, зийраклик ва ақл- 
заковат талаб қилади.

Таъкидлаш ўринлики, амалда- 
ги Бош котиб Кофи Аннан ушбу 
лавозимни эгаллаган еттинчи 
шахсдир Ундан олдин Бутрос- 
Бутрос Ғолий (Миср), Хавьер Пе- 
рвс до Куэльер (Перу), Курт 
Вальцхайм (Австрия), У Тан 
(Мьянма), Даг Хаммаршельд 
(Швеция). Трюгве Ли (Норвегия) 
шу вазифани бажарган.

Фазлиддин АРЗИЕВ, 
ЎэА шарқповчиси.

Бисмиллаҳир раҳмонир 
раҳийм!

Азиз ва муҳтарам юрт- 
дошлар, барчангизни Қур- 
бон ҳайити билан мубо- 
ракбод этамиз.

Қурбон ҳайитининг 
файзу баракоти қалбла- 
римизни ва хонадонлари- 
мизни мунаввар айласин. 
Бу улуғ байрам кунида 
ислом оламидаги барча 
мусулмон биродарлари- 
мизнинг қалблари рав- 
шан, диллари хушнуд, ни- 
гоҳлари муқаддас Каъба- 
га қаратилган бўлиб, улар 
Аллоҳ таолонинг фазлу 
карамидан умидвордир- 
лар.

Ислом дини кишилар- 
ни б и р -б и р и га  меҳру 
оқибатли бўлишга чақи- 
риш билан бирга, уларни 
динидан, миллатидан 
қатъи назар ўзаро иззат- 
ҳурмат кўрсатишга ундай- 
ди, Қуръони каримда «Ал- 
лоҳга ибодат қилингизлар 
ва унга ҳеч нарсани ше- 
рик қилмангизлар! Ота- 
оналарга эса яхшилик 
қилингизлар, шунингдек, 
қариндошлар, етимлар, 
м искинлар, қариндош  
қўшни ва бегона қўшни, 
ёнингиздаги ҳамроҳингиз, 
йўловчи (мусофир)га ва 
қўл остингиздаги (қарам- 
)ларга ҳам (яхш илик 
қилинг!)» (Нисо сураси 
36-оят) дейилган.

Маълумки, бундай улуг 
кунда барча мусулмонлар 
бир-бирларини байрам 
билан қутлаб. табаррук 
кексаларимизга имон, ёш- 
ларга узоқ умр, тавфиқу 
рушди ҳидоят тилашади. 
Қариндош -уруғлар, ёру 
биродарларни зиёрат 
қилишади. Яқинлари ва 
беморларнинг ҳолидан ха- 
бар оладилар. Бирор са- 
бабга кўра аразлашган, 
гина-кудуратли таниш- 
билишлар ҳам ҳайит кун-

ларида ўзаро узр сўра- 
шиб, бир-бирларига қучоқ 
очадилар.

Қурбон ҳайити кунла- 
рида адо этилган амал- 
ларнинг барчаси мўмин- 
мусулмонлар ўртасида 
меҳр-мурувват риштала- 
рининг янада мустаҳкам- 
ланишига хизмат қилади.

да б ир -б и ринги зд ан  
ўзишга шошилинг!» деган 
чақириғига ижобат қилиб 
ҳайрли ишларга шошил- 
ганларгина мана шундай 
фазилатга эга бўлади.

А зиз биродарлар! 
Мана, бир неча йиллар- 
дан бери ҳукуматимиз 
томонидан ижтимоий ва

бўлди, дейиш мақсадга 
мувофиқдир. Чунки, бу- 
нинг замирида миллат 
тан сиҳати ва келажак 
авлоднинг саломатлиги 
ётибди. Ш ундай экан, 
барчамиз ўз саломатли- 
гимиз ҳақида қайғуриш 
билан бир қаторда ён-ат- 
рофимиздагилар, яқинла-

Ҳадисларда жумладан, 
шундай дейилади: «Ким- 
да ким бир биродарига 
енгиллик яратиб берса, 
Аллоҳ унга қиёматда ен- 
гиллик беради». Қуръони 
каримда зикр  этилган 
«Ҳайрли, савобли ишлар-

иқтисодий ҳаётимизнинг 
бирор йўналишига кўпроқ 
эътибор қаратиш ҳамда 
бу соҳани янада ривож- 
лантириш мақсадида ки- 
риб келаётган йилни би- 
рор ном билан аташ анъ- 
анага айланиб қолди. 
Анъанага содиқ қолган 
ҳолда П резидентимиз- 
нинг 2006 йилни Ҳомий- 
лар ва шифокорлар йили 
деб эълон қилиш лари 
жуда муҳим ҳайрли иш

римиз, ҳатто, таниш-но- 
танишлар саломатлигига 
беэътибор ва беф арқ 
бўлмаслик мусулмонлик 
бурчларимиздан эканини 
унутмаслигимиз керак.

Қуръони карим оятла- 
рига уйғун бўлган ҳомий- 
лик ва саховат деган ту- 
шунчалар маъносини Юр- 
тбошимизнинг ҳомий қан- 
дай одам эканлигига бер- 
ган таърифларидан билиб 
олиш мумкин: «Ҳомийлик 
фақат ўз бойлигидан бир 
қисмини хайр-эҳсон учун 
ажратиш эмас, бу закот 
ҳам эмас, садақа бериш 
ҳам эмас. Ҳомийликни 
биз инсон қалби ва юра- 
гидаги энг эзгу туйғулар- 
нинг амалий ифодаси деб 
биламиз. Яъни ҳомий де- 
ганда, ён-атроф даги 
бева-бечораларга, етим- 
есир, муҳтож кишиларга^ 
кўмак ва моддий ёрдам 
бериш га, одам ларнинг' 
дардига ҳамдард бўлиш- 
га, қадрдон қишлоғи ёки 
шаҳрини обод қилишга 
интиладиган, бир сўз би- 
лан айтганда, савоб иш 
қилиб яшайдиган инсон-

ларни тасаввур этамиз».
Ҳеч шубҳасиз, юраги 

ва қалби тоза, ўзгалар 
учун фидойи бўлиб яшаш- 
ни ўзининг ҳаётий эъти- 
қодига айлантирган одам- 
гина бундай савобли иш- 
ларга қодир бўлади.

Расулуллоҳ (с.а.в.) биз 
умматларини меҳр-мурув- 
ватли бўлишга буюрар 
эканлар, ўзларининг 
«Кимки бирор киш ини 
яхши ишга далолат қилса, 
унга ўша яхшиликни ба- 
жаргани савоби берила- 
ди», (Имом Муслим риво- 
яти) деб айтган марҳа- 
матлари билан ўз вази- 
фаларини адо этдилар.

Ш ундай ф азилатли 
айёмда Қурбон ҳайити 
барчам изга муборак 
бўлсин, гўзал диёримиз- 
ни турли бало-офатлар- 
дан Яратганнинг ўзи ас- 
расин. Юртбошимизнинг 
жамиятимиздаги аҳиллик, 
б а ғри кенгл ик, меҳр- 
оқибат ва ҳамжиҳатлик 
муҳитини мустаҳкамлаш 
йўлидаги саъй-ҳаракатла- 
рига муваффақиятлар, ха- 
лқимизга хотиржамлик, 
фаровонлик ва қут-бара- 
ка ато этишини ҳамда му- 
стақиллик шарофати ила 
ҳозирда Саудия Арабис- 
тонининг Арафот, Музда- 
лифа, Мино водийларида 
Ҳаж амалларини ўтаётган 
биродарларимизни, ва- 
танларига улкан савоблар 
билан соғ-саломат қай- 
тишларини тилаб қола- 
миз.

Аллоҳ таоло юртимиз- 
га осойишталик, халқи- 
мизга файзу баракот ато 
этсин! Қурбон ҳайитингиз 
қутлуғ бўлсин, азизлар!

Абдурашид қори 
БАҲРОМОВ, 
Ўзбекистон 

мусулмонлари идораси
раиси, муфтий.

Китобингизни ўқидим

с у з  т о қ  в т
Шеъриятни нимага қиёс этиш мумкин? Дарёгами? 
Шамолларгами? Мавжларгами? Адоғи йўқ йўлларгами? 
Шеърият бир қэрасанг, ҳамма мавжуд нарсаларни 
ўзида мужассам этгандек. Бир кдрасанг, уларнинг 
оиронтасига ўхшамайдиган олам!

Бу оламнинг ҳам митти, 
аммо бақувват устуни бор. 
Унинг номи ю рак! Д ем ак, 
шеърият энг аввало юрак- 
нинг мулки. Юрак ҳар бир 
ш еърни , ҳар бир  сатрни  
ўзига хос қилиб куйлайди. 
Ҳар бир  ян ги  назм ий  
тўпламни қўлимга олганим- 
да д оим  шу ф икрлар  
кўнглимдан кечади. Шавкат 

«Чироғи ёниқ 
уй» китобини 
ў қ и г а н и м д а  
ҳам ш ундай 
бўлди.

Сўзбошида 
муаллиф ёзга- 
нидек, ушбу 
мажмуа бе- 
шинчи тўплам.
« Т а с а в в у р » ,
«Таассурот»,
« Д о р и л о м о н  
кунлар», «Тоза 
ш а м 0 л » 
китоблари ўз 
вақтида чоп 
зтилиб, ўқув- 
чисига бориб 
етган  зди.
«Чироғи ёниқ уй* тўпламига 
ҳам шундай тақдир насиб 
этармикин?!

Бир донишманд «Шеър азоб 
билан ёзилади, лекин роҳат 
қилиб ўқилади», деган экан. 
Шоирнинг улуғлиги ҳам шунда- 
ки, ижод заҳматини ўзига олиб 
қолиб, роҳатини муштарийлар- 
га илинади.

Китобнинг мундарижаси 
ранг-баранг: улар орасида иж- 
тимоий, маиший, ишқий, фал- 
сафий мазмундаги битиклар 
талайгина. Уларни ўқиб, до- 
нишманднинг сўзлари қанча- 
лар ҳақ эканлигига яна бир 
карра амин бўламиз. Келинг, 
«Сўз ҳақида сўз» шеърини 
ўқийлик.

Сўз — м^ддво, демак
ягона Худо, 

Муҳаббат сингари
суюкли дилдор, 

Фикрат қопқасини
қоқамиз бедор, 

Сўз айтмоқ бахтидан
бўлмайлик жудо. 

Беихтиёр ҳазрат Навоийни 
зслаймиз: «Сўз айлади инсон- 
ни жудо ҳайвондин...» Сўз шун-

чалар муқаддас, 
табаррук. Сўз 
кулдиргувчи, сўз 
ўлдиргувчи. сўз 
тирилтиргувчи...

Умуман, «Чи- 
роғи ёниқ уй» 
тўпламига кир- 
ган шеърларда 
инсон ва ҳаёт 
манзаралари му- 
каммал чизилга- 
ни билан диққат- 
га сазовордир.

С ў з и м н и н г  
бошида «Чироғи 
ёниқ уй» муал- 
лифнинг аввалги 
китоблари каби 
ўз ўқувчиларини 
топармикин, деб 

эдим. Унга шундай қисмат, ал- 
батта, ёр бўлади.

Ш авкат Туробнинг ушбу 
шеърий китоби умрининг олт- 
мишинчи довонига етиб кел- 
ган инсоннинг қалб кечинма- 
лари, ҳаётдан ризолиги десак, 
тўғри бўлади. «Чироғи ёниқ 
уй»га кирган шеърлар битта- 
дан шамга ўхшайди. Бу шам- 
лар кўнгил оловидан шуъла- 
ланган. Мана шунинг учун ҳам 
шеърият уйининг чироғи 
ўчмайди, дейишга журъат қил- 
дик. Сўз айтмоқ бахти эса 
шоирни сира тарк этмасин.

Темур УБАЙДУЛЛО, 
Ўзбекистонда хизмат 
кўрсатган журналист.

Футбол

РАНИБЛАР
АНИКЛАНДИ

Осиё футбол 
конфедерациясининг 
Малайзия пойтахти Куала 
Лумпурда жойлашган бош 
к.ароргох>1да 2007 йилги 
китъа чемпионатининг 
саралаш боск^чи 
мусобақаларига куръа 
ташланди.

Мазкур қурьа натижалари- 
га кўра Ўзбекистон терма 
жамоаси «Ф» гуруҳидан ўрин 
олди. 2004 йили Хитойда 
бўлиб ўтган Осиё чемпиона- 
тининг финал қисмида 
ҳамюртларимиз чорак фи- 
налга қадар муваффақиятли 
етиб бориб, унда Бахрайн 
термасига пенальтилар сери- 
ясида имкониятни бой бериб 
қўйган эдилар. Бу сафарги 
мусобақанинг саралаш бос- 
қичида футболчиларимиз 
Кдтар, Гонгконг ва Бангла- 
деш терма жамоаларига 
рўбарў келишади. Ушбу гу- 
рухда Ўзбекистон терма жа- 
моаси фоварит, дея эътироф 
зтиляпти. «Ф» гуруҳидаги 
терма жамоаларнинг сўнгги 
йиллардаги натижаларини 
инобатга оладиган бўлсак, 
Қатар терма жамоаси юрти- 
миз футболчиларига жиддий 
қаршилик қилишлари мум- 
кин. Жаҳон чемпионатига 
чиқиш учун плей-офф баҳс- 
ларида Ўзбекистон терма 
жамоасини саралашдан чи- 
қариб юборган баҳрайнлик- 
лар эса шу йилдан эътибо- 
ран АФК таркибига кирган 
Австралия ҳамда Қувайт ва 
Ливан терма жамоалари би- 
лан «Д» гуруҳидан ўрин олди. 
Терма жамоамиз дастлабки 
беллашувни 22 февраль куни 
Тошкентда Бангладеш тер- 
масига кэрши бўладиган уч- 
рашув билан бошлайди. Эс- 
латиб ўгамиз ҳар бир гуруҳ- 
да биринчи ва иккинчи ўрин- 
ни эгаллаган жамоалар 2007 
йили Таиланд, Въетнам, Ин- 
донезия ва Малайзия мам- 
лакатларида ташкил этилади- 
ган ўн тўртинчи қитъа чем- 
пионатининг асосий мусоба- 
қасига йўлланма оладилар.

Рустам ХАЙДАРОВ,
«Туркистон-пресс».

Мозийдан ҳикоя
... Ўшанда осуда кунлар ўрнига 

таҳликали, «ур-йиқит» замон бош- 
ланди. Болшавойлар бой-камбағал- 
нинг мол-мулкини тортиб ола бош- 
лаган, аксарият ўзига тўқ кишилар 
қулоқ сифатида узоқ-узоқлардаги 
совуқ ўлкаларга бадарға қилинаёт- 
ган эди.

Қўқоннинг кўзга кўринган бадав- 
лат кишиларидан бири саналмиш 
Аҳмадбой ўзларини «қизил»лар деб 
эълон қилганлар тажовузидан омон 
қолишнинг ягона йўлини охири ўйлаб 
топди. Бунга оқила аёли Саҳобат би- 
бининг илтижолари ҳам далда бўлди.

— Бу кунлар ҳам ўтиб кетар, -- 
деди кўзида ёш билан оқшом кун- 
ларининг бирида завжаси, — сизни 
сургун қилганларидан кўра, Ҳаж са- 
фарига отланганингиз маъқул бўлар- 
микан? Биз норасидангиз Аъзамжон 
билан бир кунимизни кўрармиз...

Мол-мулкининг бир қисмини мис- 
кин-бечораларга улашган Аҳмадбой 
оиласига ҳам бир йилга етадиган 
сармоя қолдириб, Ҳаж сафарига йўл 
олди, У «Қайтиб келгунимча бу 
талатўплар ўтиб кетар», деган ўйда 
эди.

Аҳмадбой тўғри йўлнинг хатарли 
эканини олдиндан сезгандай, оти- 
нинг бошини кимсасиз чўл томонга 
бурди. Мақсади — Термиз орқали 
Афғонистонга ўтиш ва бирор кар- 
вонга қўшилиб олиш эди.

У ўн беш кун деганда, Амударё 
бўйига етиб келди ва егулик олиш 
мақсадида Термиз бозорига кирди. 
Ўша йиллари ҳамма жойда хўроз бир 
хил қичқирар, бу ерда ҳам одамлар 
оч-юпун, таҳлика ичида кун кечирар- 
ди.

Дастлаб унинг кўзи тушган қайғ- 
ули манзара бутун ўй-фикрини ос- 
тин-устун қилиб юборди. Воқеа эса 
мана бундай бўлганди:

Бошидаги саватда нон кўтариб 
бозор дарвозасидан кириб келган 
мўйсафидга чор тарафдан 5-6 на- 
фар болакай баб-бараварига ёпи- 
шиб кетишди. Шу пайт кутилмаган- 
да чолнинг бошидаги сават ағдари- 
либ, нонлар ерга сочилиб кетди. 
Ҳалиги болакайлар эса жон ҳолатда 
қўлига илинган нонларни олиб, ра- 
сталар орасига яширинишди. Бола- 
ларнинг кичикроғини тутиб олган 
аламзада мўйсафид уни калтаклай 
кетди. Болакай эса очиққанидан кал- 
такка ҳам парво қилмай, нонни бур- 
далаб оғзига тиқарди...

Бу ҳолга чидолмаган Аҳмадбой 
отдан тушиб, муйсафиднинг қўлидан 
болани ажратиб олди;

— Биродар, болани урманг, но- 
нингизнинг пулини ўзим тўлайман.

-- Буларнинг ёнини олманг, меҳ- 
мон, — деди мўйсафид йиғламоқ- 
дан бери бўлиб. — менинг раҳмим 
келмайди, дейсизми?! Лекин менинг

болаларимга кимнинг раҳми кела- 
ди?!

Аҳмадбой қолган нонни савати 
билан сотиб олди-да, ўша ердаги 
супачага қўйиб, ҳалиги болаларни 
чақирди. Кўп ўтмай, 10-15 чоғли 
бола нотаниш одамнинг атрофига 
тўпланишди.

— Ота-оналаринг борми, қаерда 
турасизлар, болаларим? -- деб 
сўради Аҳмадбой уларнинг абгор 
уст-бошига разм соларкан.

— Амаки, — деди улардан ёши 
каттароғи супа устига тўкилган нон 
увоқларини битта-битта териб олар-

Улар Аҳмадбойни қўярда-қўймай 
меҳмонга чақиришар, унга энди 
ҳамма ҳожи, деб мурожаат қилар- 
ди.

Шундай қилиб, куз ортидан қиш 
ҳам ўтди. Аҳмадҳожининг Қўқонга 
қайтадиган вақти ҳам келди. Уни 
уйига кузатишаркан, хуржунини егу- 
лик, мева қоқилари, нон, сув меш- 
лари билан тўлдиришди. Яна бир 
отнинг хуржунига Дашнободнинг энг 
сара анор ва Деновнинг серҳосил 
хурмо кўчатларидан ортишди.

Термиз бойларидан Тошмуродбой 
Аҳмадҳожига яқин бўлиб қолгани

кан, биз етимхонаданмиз. У ерда 
04 болалар жуда кўп...

Аҳмадбой узоқ ўйлаб ўтирмай, 
ҳуржуннинг икки кўзини нонга тўлди- 
риб, етимхонага йўл олди. Эгри-буг- 
ри кўчалардан ўтиб бораркан, ўзича 
ўйлади; «Шунча етим болальрни 
кўзим қийиб, қандай қилиб Ҳажга бо- 
раман?! Шундай қилсам, Ҳажим 
қабул бўлармикан?! Қандай йўл тут- 
ганим маъқул?! Борди-ю, Ҳажга ата- 
ган ақчаларимни етимхонага топ- 
ширсам, қайтиб боргач, ҳамқишлоқ- 
ларим устимдан кулишмасмикан?»

Аҳмадбой етимхонада ўзи кутга- 
нидан ҳам бешбаттар аҳволнинг ус- 
тидан чиқди. Узоқ иккиланишдан 
сўнг Ҳажга етиб келганини, изла- 
ган савобини шу ердан топиши 
мумкинлигини тушуниб етди.

Нотаниш одамнинг хайру эҳсони- 
дан довдираб қолган етимхона бош- 
лиғи унга нима дейишини билмас- 
ди.

— Шу етимларнинг насибаси 
тортгани учун бу ерларга келиб қол- 
гандирман, эҳтимол? — деди қил- 
ган ишидан мамнун бўлган Аҳмад- 
бой- — Ҳали дориламон кунлар ке- 
лади. Фақат болаларнинг кўнгли 
бутун бўлиб ўсса, бас! Мен рози- 
ман.

Орадан бир неча кун ўтиб, 
Аҳмадбойнинг тантилиги тўғрисида- 
ги гаплар атрофга овоза бўлди. 
Буни эшитган имон-эътиқодли, ба- 
давлат одамлар етимхонага ҳадя- 
лар 5;|Лан кела бошлашди.

учун ёр-дўстлари билан қадрдонини 
Китоб довонигача кузатиб келди.

Аҳмадҳожи вайронага айланган 
Қўқондан бола-чақасини тополма- 
ди. Уйини эса шўролар идорага ай- 
лантиришибди.

Одамларнинг гапига қараганда, 
ўшанда уни тутиб келиш учун беш- 
ўн отлиқ йўлга чиққан-у, лекин изи- 
ни йўқотиб қўйгани боис ортга қай- 
тишган экан. Уйдан ҳайдалган она- 
бола эса қариндошларникида 
қўним топишган. Бироқ, у ерда ҳам 
тинчлик беришмагач, Тошкентга 
пиёда йўлга чиқишган. Ундан кей- 
ин нима бўлганини ҳеч ким айтиб 
беролмайди.

Ноилож қолган Аҳмадбой кўчат- 
ларни қариндошларига бўлиб бе- 
риб, отнинг бошини Тошкент то- 
монга бурди. Аммо, узоққа борол- 
мади. Авахтада бир ойча сақлаб, 
Херсон областига қулоқ қилиб, 
жўнатиб юборишди.

Уруш арафасида оғир касалга 
чалиниб, оғзида битта ҳам тиши 
қолмаган, оғир меҳнатдан букчай- 
иб қолган Аҳмадҳожи сургундан 
қайтиб келди. Бир вақтлар ўзи олиб 
келган кўчат меваларини йиғлаб- 
йиғлаб кўзларига суртди-ю, лекин 
ейиш насиб этмади. Шу кўйи ўғли 
Аъзамжоннинг қўлида жон берди.

Лекин Аҳмадҳожининг номи ўчма- 
ди. Қўқонликлар серҳосил анор ва 
хурмо дарахтларини олиб келган бу 
инсонни ҳозир ҳам ҳурмат билан эс- 
лашади.

ТАКДИР КЎЧАЛАРИ
Гоҳ пиёда, гоҳ ўткинчи аравада, 

бир амаллаб Тошкентга етиб келган 
она-болани қариндошлар хушламай- 
гина қарши олишди. Айниқса, улар- 
нинг қуруқ қўл билан келгани ҳеч 
кимга ёқмади. Устига-устак, келасо- 
либ қорни оғриётганини айтишга ис- 
тиҳола қилган Саҳобат биби кўрича- 
ги ёрилиб кетгани сабабли орадан 
икки кун ўтмай вафот этди. Эндиги- 
на етти ёшдан ошган Аъзам Чорсу 
бозорида одамларнинг хизматини 
қилиб, қорнини тўйдириб юрди.

Кунлардан бирида Каллахонадан 
бозорга қайриладиган муюлишда ке- 
таётган одамнинг ҳамёни тушиб 
қолди. Аъзам уни очиб қараса, ичи- 
да анчагина пул ва тилла тангалар 
бор экан. У ҳамён эгасига етиб 
олди-да, ҳамёнини қўлига тутқазди.

— Мен ҳамёним тушиб қолганини 
билганим йўқ эди, — деди амаки 
мийиғида кулиб. ~  Ўзингга олсанг 
ҳам бўларди?

— Онам ўлими олдидан менга, 
ўғлим ҳалол яша, бировнинг ҳақини 
ема, чунки сенга бетаҳорат кўкрак 
бермаганман, деганлар.

— Отанг, уйинг борми ўзи, бола- 
кай? — деди амаки энди астойдил 
ачиниб.

— Отам Ҳаж сафарига кетганла- 
рича, қайтиб келганлари йўқ. Қарин- 
дошла^эникида сиғиндиман.

•— Узим ўйлагандай бўлиб чиқди, 
— деди амаки негадир уни бағрига 
босиб. — Сени анчадан бери бозор- 
да кузатиб юрувдим. Бугун ҳамённи 
атайлаб туширувдим, чунки сени си- 
наб кўрмоқчи эдим. )^ о л  бола экан- 
сан. Хоҳласанг, ўзимга ўғил қилиб 
оламан, хоҳламасанг, ёрдамчи қилиб 
оламан. Тушундингми борвур, широ- 
ғим. Атим Пейсенбай, ўзим қазақмин.

Шундай қилиб, Чорсу бозоридаги 
кичкина дўкончада тахтачой билан 
савдо қиладиган Пейсенбой ака 
етимнинг раҳмини еди. Хотини, бола- 
чақаси Чимкентда яшагани сабабли, 
Аъзамга қаттиқ меҳр қўйиб қолди. 
Қанчалик ҳаракат қилмасин, отаси- 
нинг ўлгани ҳақида ҳужжат бўлмага- 
ни учун Аъзамни фарзандликка олол- 
мади. Пейсенбой уни мактабда, ке- 
йин қишлоқ хўжалиги институтида 
ўқитди. Соғлиғи ёмонлашгач, уйини 
Аъзамжоннинг номига ўтказиб, бутун- 
лай юртига кўчиб кетди.

Ўқишни тугатгач, Аъзамжон тақси- 
мотга мувофиқ Бўка туманидаги 
ҳозирги «Паркент» ширкат хўжалиги- 
га бўлим агрономи бўлиб борди. 
Қозоқ қизи Айгулга уйланиб, уйли- 
жойли бўлди. Саидислом дунёга кел- 
ди. Бир умр пахтачилик бригадасига 
раҳбарлик қилди. «Пахтани қўшиб 
ёзгансан», деган айб билан узоқ вақт 
авахтада ётиб, соғлиғи ёмонлашди. 
Уйига қайтиб келгандан сўнг банда- 
ликни бажо келтирди.

Рустам ХУДОЙКУЛ.

II РНДАЛИ
АСЛАШЛАР

Агар хам иртуруш ли 
хам ир  сутд а  зм а с , 
катикда корилса, у яна- 
да енгил бўлиб кўпчиб 
чикади.

* * *
Тухумнинг факат окини 

ишлатиш зарур бўлса, 
сариғини сувли стаканга 
солиб кўйиш  м ум кин. 
Бундай ҳолда у музлат- 
гичда узоқ сакланади.

* ♦ *
Унни ишлатишдан ав- 

вал, албатта, элакдан 
ўтказиш лозим, бунда ун 
ҳаво билан тўйинади. На- 
тижада тайёрланган таом 
енгил, юмшок бўлиб пи- 
шади.

* * *
Творогли пирогни пи- 

шираётган вактда устида 
ёриклар пайдо бўлмас- 
лиги учун уни совук ду- 
ховкага  солиб , сўнг 
оловни ёкиш керак.

* * *
Баликни 30 дакикага 

кайнатилган сувга солиб,
сўнг курук сочик билан 
артиб ташласангиз, осон 
тозаланади.

Шундан кейин
ЭНГ БАХТЛИ 

ОДАМЛАР

Энг бахтли одамлар 
Мальтада, энг бахтсизлар 
эса Зимбабве ва Украинада 
яшайдилар. Роттердамлик 
Эразм номидаги универси- 
тет профессори Рут Винхо- 
веннинг навбатдаги йиллик 
тадқиқотлари хулосаси шун- 
дай. У жаҳоннинг 90 мамла- 
катида истиқомат қилувчи 
юз мингга яқин кишидан 
олган жавобларига таяниб, 
ўзининг «шахсий ҳаётдан 
қониқиш индекси»ни тузиб 
чиқди.

БЕГОНА
МИКРОВУЖУД

Бундан тўрт йил муқаддам 
Ҳиндистонда топилган мик- 
ровужудларнинг пайдо 
бўлиш тарихи Ер билан боғ- 
лиқ бўлмаслиги мумкин. 
Журналлардан бирида чоп 
этилиши кутилаётган мақо- 
ла йирик метеоритнинг за- 
минимиз билан тўқнашуви- 
дан сўнг ёғган «қизил ёмғир» 
тадқиқоти натижаларига ба- 
ғишланади. Мазкур мақола 
ҳали дунё юзини кўрмаёқ ас- 
тробиологларнинг кескин 
танқидига учраяпти.

БОТҚОҚДА 
ХХШ АСР

Ирландия ботқоқларидан 
бирида археологлар икки 
кўҳна одам қолдиқларини 
топишди. Улар темир асри- 
да яшашган — топилдиқлар 
ёши олимлар тахминига 
кўра 2300 йилга тенг. Жа- 
сад соҳибларининг бири 
ҳозирги «ирокез» русумида 
соч турмаклаш учун махсус 
«гель» (унинг таркиби 
ҳақида ҳеч нарса дейилма- 
япти) ишлаётган экан.

ЭПЧИЛЛАР
ҳдм тояди

Эльбрус этагида 4680 
метр баландликдан жарга 
қулаган икки альпинистни 
қутқариш ишлари якунлан- 
ди. Улар қулаш пайтида тур- 
ли даражада жароҳатланиш- 
ган. Қаттиқ лат еган альпи- 
нистларнинг бири 8 январь 
куни Безенга қутқарув ба- 
засига олиб келинди. Унинг 
аҳволи нисбатан дурустроқ 
шериги эса, пастга ўзи 
юриб тушганлиги хабар 
қилинмокда.

НАҲАНГЛАР
ҲДМЛАСИ

Сузаётган одамга наҳанг- 
лар тўдаси ҳужум қилгач, 
Австралия ҳукумати мамла- 
кат шарқидаги бир қатор 
пляжларни ёпишга қарор 
қилди. Йиртқич балиқлар 
ҳамласига дуч келган қиз 
қирғоқдан ўн беш метрча 
нарида сузаётганди. Уни 
зудлик билан вертолётда 
Врисбен шифохонасига кел- 
тиришганига қарамай, жаро- 
ҳатлари оғирлигидан жон 
берди. Ҳамла қилган наҳан- 
глар олтижабрали деб ата- 
лувчи акулалар эканлиги 
таъкидланаяпти.

О Гидрометеорология бош бошқарма-
сининг хабар беришича, Юянварькуни
Тошкентда хэво ўзгариб туради, вақги-
вақти билан ёғингарчилик бўлади. Ғарб-

дан секундига 7-12 метр тезликда шамол эсади. Кечаси
0-2 даража совуқ, кундузи 0-2 даража илиқ бўлади.

Тош^сент вилоятида ҳаво ўзгариб туради, ёғингарчи-
лик бўлади. Ғарбдан секундига 7-12 метр тезликда
шамол эсади. Айрим жойларда шамолнинг тезлиги ку-
чайиб, секундига 15-20 метрга етади. Кечаси 0-5 да-
ража совуқ, кундузи 2 даража совуқ билан 3 даража 
илиқ бўлади.

тошхЕнт тц т
Т Й Ш Ш Ш  ЦРЙВАЦ

М уоссис:
ТОШКЕНТ ВИЛОЯТИ ҲОКИМЛИГИ

Бош муҳаррир
Убайдулла

АБДУШ ОҲИДОВ

I

Твлефонлар!
Хатлар ва оммавий 
ишлар бўлими: 
133-40-48.
Эълонлар: 133-58-85, 
136 - 53-54.

Манзилимнз;
700000,
Тошкент шаҳри, 
Матбуотчилар
кўчаси, 32.

Тошкент вилояти ҳ.окимлиги хузуридаги 
Матбуот ва ахборот бошкэрмасида 

03-001 рак^ами билан рўйхатга олинган.

Газета «Тошкент қак^кэти» тахририяти 
компьютер марказида терилди ва

сахифаланди.
.V -

•  Эьлон ва бил- 
дирувлардаги ф акт 
ҳа м д а  д а л и л л й р - 
нинг тўғрилиги учун 
реклам а ва эьлон 
берувчилар масьул- 
дир.

